
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 26-sentabr, payshanba, 
111 (23.988)-son

Biz to‘rt yil ichida 
mamlakatimizdagi 

kambag‘allik darajasini 
23 foizdan 11 foizga 

tushirishga erishdik.
Joriy yil bu 

ko‘rsatkichni 9 
foizgacha, 2030-yilga 
qadar esa 2 barobar 
pasaytirishni maqsad 

qilganmiz.

Shavkat MIRZIYOYEV.

Xo‘sh bugungi kunda avtoshohbekatlar­
ning ahvoli qanday, yo‘lovchilarga qanday 
shart-sharoit yaratilgan? Jamoat trans­
portining shohbekatlarga kirib-chiqishda 
tirbandlik, chipta sotishda muammolar 
bo‘lmayaptimi? Umuman, aholi ularning 
xizmatidan rozimi? 

Tan olish kerak, yaqin oylargacha Sa­
marqand shahridagi Kaptarxona mahallasi­
da joylashgan avtoshohbekat muammolar 
girdobida qolgan edi. Bekat hududini sotib 
olgan tadbirkor undan boshqa maqsadlar­
da foydalanishga qaror qilgach, Urgut va 
Toyloq tumanlaridan keluvchi yo‘lovchilar 
sarson bo‘la boshladi. Chunki yangi rah­
barlar avtoshohbekatni yopib qo‘yishgan 
edi. Nihoyat uch oydan so‘ng Samarqand 

shahar hokimligi tadbirkor A.Husainov bilan 
kelishgan holda, vaqtinchalik bo‘lsa-da, 
“Kaptarxona avtoshohbekati” mas’uliyati 
cheklangan jamiyatini tuzib, yana qaytadan 
ish boshladi. Kelishuvga ko‘ra, shaharning 
shu yo‘nalishidan shohbekat uchun bosh­
qa yer ajratilib, qurilish ishlari olib borilishi 
zarur edi. Biroq bu ishlar to‘xtab qolgan 
shekilli, avtobuslar hamon Kaptarxonaga 
kelib yo‘lovchi olmoqda. 

“Kaptarxona avtoshohbekati” mas’uliyati 
cheklangan jamiyati vaqtinchalik bo‘lsa-da, 
ishni tashkil etgan. Biroq bekatda ma’lu­
motxona yo‘qligi sababli mas’ul shaxslarni 
topib bo‘lmaydi. 5-6 nafar chekchi hay­
dovchilardan pul terish bilan ovora. Avto­
buslar to‘xtab turishi uchun mo‘ljallangan 

yo‘laklarni “Damas”lar egallab olgan. Bekat 
hududi oshxona, salqin ichimliklar bilan sa­
vdo qiluvchi do‘konlar bilan to‘la, har joyda 
chiqindilar to‘planib qolgan. 

- Mazkur shohbekat hududini boshqa ma­
qsadda foydalanish uchun sotib olgan edik, - 
deydi “Kaptarxona avtoshohbekati” mas’uliyati 
cheklangan jamiyati boshlig‘i o‘rinbosari Zarif 
Xo‘jamov. - O‘tgan yili shahar hokimligi bilan 
kelishgan holda jamoat transporti uchun yangi 
shohbekat bitguncha shu yerdan foydalanib 
turishga qaror qildik. Chunki Urgut va Toy­
loq tumanlari aholisi shu yerdan qatnashga 
o‘rganib qolgan. Shuning uchun yo‘lovchilar 
va avtobuslar uchun vaqtincha shohbekatni 
ishlatib turibmiz. Maydonga asfalt yotqizib, alo­
hida belgilar o‘rnatdik. Avtobuslar uchun beto­
ndan maxsus yo‘laklar qildik. Shahar hokimligi 
va yo‘l harakati xavfsizligi boshqarmasiga 
bekat ro‘parasida yo‘l belgi va ko‘rsatkichlari 
o‘rnatib berishlarini so‘rab, murojat qilganmiz, 
biroq hali amalga oshirilmadi. 

Bundan bir necha yil ilgari “Shohizinda” 
avtoshohbekatidan nafaqat Jomboy, Sa­
marqand va Bulung‘ur tumanlariga, balki 
Jizzax viloyatiga ham avtobus va taksilar 
qatnar edi. Yo‘lovchilar uchun dam olish va 
kutish zallari bo‘lardi. Navbatchi dispetcher­
lardan avtobuslar qatnovi to‘g‘risida ma’lu­
motlarni olish mumkin edi.

Bugun bu yerda ahvol butunlay o‘zgarib 
ketgan. Shohbekat mashinalar qo‘yadigan 
maydonchaga aylanib qolibdi. Birorta na av­
tobus, na yo‘lovchi ko‘rinadi. Hamma joyni 
ulgurji savdo qiluvchi tadbirkorlar egallab 
olgan. 

- Ikki yildan buyon bu yerdan avtobus 
qatnamaydi,- deydi shu yerda savdo qiluv­
chi tadbirkorlardan biri. – Viloyat transport 
boshqarmasiga borib, ijara uchun shartno­
ma qilib kelganmiz. Soliqlarini o‘z vaqtida 
to‘layapmiz. Shohbekat ma’muriyati qayer­
ga ko‘chganini ham bilmaymiz. 

Bulung‘ur va Jomboy tumanlariga qat­
novchi yo‘lovchilar esa asosan Siyob bozo­
riga o‘tuvchi katta ko‘prik ostidagi bekatdan 
ketar ekan. Nafaqat yo‘nalishsiz taksilar, 
balki avtobus haydovchilari ham Rudakiy 
ko‘chasidagi qatnovga xalaqit qilgan holda 
baqirib-chiqirib odam olishadi. 

- Shohizinda avtovokzalidagi sharoit 
yomon emasdi, har holda avtobuslar navbat 
bilan qatnar, yo‘lovchilar ham ko‘p edi, - dey­
di Jomboyga qatnovchi avtobus haydovchilar­
idan biri. – Aytishlaricha, yo‘lovchilar u yerga 
bormasdan, ko‘prik ostiga kelayotganligi 
sababli bekat yopilibdi. Haqiqatan ham bu 
yerda odam ko‘p bo‘ladi, aksari bozorchilar. 
Bizga yo‘lovchi ko‘p bo‘lsa, ma’qul-da, kunlik 
tushumni o‘z vaqtida bajaramiz. Hozirda eski 
shohbekat hududi ijaraga berib yuborilibdi. 

Samarqand shahridagi Hazora shohbeka­
ti kecha-kunduz gavjum bo‘lsa-da sharoit 
yaratilmagan. Kuniga 40 ga yaqin avtobus 
kirib chiqayotgan avtostansiya hududi qarov­
siz ahvolda. Asfaltning ayrim joylari o‘ydim-
chuqur. Avtobus yo‘laklari va ariq yoqalarida 
chiqindi to‘planib qolgan. Bekat chetidagi 
chiqindixonaning badbo‘y hidiga chidab 
bo‘lmaydi. Shahar yo‘nalishlaridagi avtobuslar 
ham tartibsiz harakatlanmoqda. Haydovchi­
lar belgilangan vaqtiga qaramasdan yo‘lga 
chiqishadi. Natijada ular o‘rtasidagi bahslar 
janjalga ham aylanib ketadi. 

- Har kuni Past Darg‘om tumanidan ish­

ga qatnayman, - deydi Juma shaharchasida 
yashovchi Gulbahor Ermatova. – Hazora 
avtostansiyasi oldida tirbandliklardan o‘tib 
bo‘lmay qoladi. Ertalablari ishga kech 
qolyapmiz. Kechqurun ham shunday bo‘la­
di. Nafaqat kirakash mashinalar, balki avto­
buslar haydovchilari ham ko‘proq yo‘lovchi 
olish maqsadida yo‘lni yarmigacha berkitib 
qo‘yadi. Kamiga non sotuvchilar transport 
harakatiga xalaqit beradi. Bu yo‘lni tartibga 
solishning iloji yo‘q shekilli.

2-3 yildan buyon shahrimiz tashqarisidan 
yangi shohbekatlarni qurish haqidagi gap-
so‘zlar yuribdi. Lekin bu hozircha faqat gapligi­
cha qolmoqda, amaliy ishlarga o‘tilgani yo‘q. 

- Shu paytgacha shahrimizdagi avtoshoh­
bekatlarning ayrimlari nomigagina ishlab ke­
layotgan edi, - deydi viloyat transport bosh­
qarmasi bosh mutaxassisi Otabek Rahimov. 
– Ularning o‘z holiga tashlab qo‘yilganligiga 
asosiy sabab Samarqand shahar bosh rejasi­
ga kiritilgan o‘zgarishlar bo‘lsa kerak. Chunki 
Cho‘ponotadagi xalqaro avtovokzal ishga 
tushsa, Shohizinda bekati va Kaptarxonada­
gi bekatlar hududi tadbirkorlarga beriladi. 
Samarqand tumanidagi Chumchuqli qish­
log‘i, Qarshi aylanma yo‘li hamda Motridda 
yangi avtoboshbekatlar uchun ajratilgan yer 
maydonlari auksion o‘tkazish uchun tayyor­
lanmoqda. Hozircha barcha avtoboshbekatlar 
jamoat transportini qabul qilib, aholiga saviyali 
xizmat ko‘rsatishlari lozim.

Ozarbayjon 
media sohasi 
vakillari 
Samarqandda

Toshkentda o‘tkazilgan “Raqamli asrda 
haqiqat izlash: dezinformatsiyaga qarshi 
kurashish” mavzusidagi O‘zbekiston – 
Ozarbayjon media-forumi ishtirokchilari 
kecha Samarqandda bo‘ldi.

Mehmonlar dastlab Amir Temur maqbarasini ziyorat 
qildi. So‘ngra Registon majmuasida bo‘lib, bu yerdagi 
madrasalar va milliy hunarmandchilik mahsulotlarini 
tomosha qildi.

– Avvalo, O‘zbekiston va Ozarbayjon birinchi media-fo­
rumi yuqori saviyada o‘tgani va ikki tomon uchun ham 
juda foydali bo‘lganligini ta’kidlashni istardim, – deydi 
Ozarbayjondagi “Report” axborot agentligi direktori Fuad 
Huseynaliyev. – Bugungi axborot asri, mediamakonda tez 
sodir bo‘layotgan o‘zgarishlar paytida o‘zaro hamkorlik, 
tajriba almashish muhim hisoblanadi. Bu tadbir chog‘ida 
ham ko‘p ta’kidlandi va kelgusida bunday uchrashuvlarni 
muntazam o‘tkazishga qaror qilindi. Samarqandga sayo­
hatni esa barchamiz kutgandik, shahar go‘zalligidan bah­
ramand bo‘lishni istagandik. Chunki bu shahar nafaqat 
O‘zbekistonning, balki Sharqning gavharidir. Bu yerdagi 
tarixiy obidalar, muqaddas qadamjolar bizning umumiy, 
mushtarak tariximizni namoyon etadi. Ularda o‘z tarixi­
mizning bir bo‘lagini ko‘rgandek bo‘lamiz.

Ozarbayjonlik mehmonlar Samarqand shahridagi 
yana bir qator tarixiy-madaniy yodgorliklar, Siyob deh­
qon bozori bilan tanishdi.

Baxtiyor MUSTANOV.

Samarqand shahrida Osiyo infratu
zilmaviy investitsiyalar banki Boshqa-
ruvchilar kengashi IX yillik yig‘ilishi 
o‘tkazilmoqda. 

Sammitda 100 dan ortiq mamlakatdan yuqori dara­
jali delegatsiyalar, Osiyo infratuzilmaviy investitsiyalar 
banki, Jahon banki, Osiyo taraqqiyot banki va boshqa 
xalqaro tashkilotlar rahbarlari hamda vakillari, yetakchi 
xorijiy kompaniyalarning boshqaruvchilari va nufuzli 
ekspertlar – ikki mingga yaqin ishtirokchi qatnashmoqda. 

“Barcha uchun barqaror infratuzilma yaratish” 
mavzusida o‘tkazilayotgan yig‘ilish kun tartibidan 
global iqtisodiyot va moliya sohalaridagi dolzarb 
masalalar, Osiyo va dunyoning boshqa mintaqalarida 
infratuzilmani rivojlantirishning strategik dasturlari va 
rejalarini muhokama qilish o‘rin olgan.

O‘zbekiston Respublikasi Prezidenti Shavkat 
Mirziyoyev 25-sentabr kuni Osiyo infratuzilmaviy 
investitsiyalar banki Boshqaruvchilar kengashi IX yillik 
yig‘ilishining ochilish sessiyasida ishtirok etdi va nutq 
so‘zladi.

– Osiyo infratuzilmaviy investitsiyalar banki Bosh­
qaruvchilar kengashining yillik yig‘ilishi mintaqamizda 
ilk bor o‘tkazilmoqda. Buning uchun O‘zbekiston 
tanlangani o‘zaro hurmat va ishonchga asoslangan 
hamkorligimizning yuksak namunasi, deb hisoblay­
miz, – dedi Shavkat Mirziyoyev.

O‘zbekiston yetakchisi hozirgi kunda dunyoda 
murakkab geosiyosiy vaziyat saqlanib qolayotganini, 
global iqtisodiyotda beqarorlik kuchayib, oziq-ovqat 
va energiya resurslari taqchilligi ortib, ekologik mua­
mmolar keskinlashib borayotganini ta’kidladi.

Yer yuzi aholisining to‘rtdan bir qismi toza ichimlik 
suvi muammosiga duch kelmoqda, qariyb 800 million 
kishi o‘ta qashshoqlik sharoitida yashayapti.

Mahsulot yetkazib berishning an’anaviy logistika 
zanjirlari buzilmoqda, bu esa xomashyo resurslari va 
iste’mol tovarlarining qimmatlashuviga olib keldi.

Bularning barchasi infratuzilmaga bo‘lgan yuklamani 
keskin oshiradi va iqtisodiy rivojlanishga to‘siq bo‘ladi.

2030-yilgacha dunyoda yangi infratuzilma yaratish 
uchun 15 trillion dollar investitsiya talab etiladi, xorijiy 
investitsiyalar oqimi esa so‘nggi ikki yil davomida 
yiliga 10 foizga kamayib, moliyaviy resurslar narxi 2 
barobarga oshgan.

Bunday sharoitda xalqaro moliya tashkilotlarining 
roli tobora ortib bormoqda.

Joriy loyiha portfeli 55 milliard dollar bo‘lgan 
Osiyo infratuzilmaviy investitsiyalar banki qisqa vaqt 
ichida yetakchi moliya institutlaridan biriga aylangani 
alohida ta’kidlandi.

Davlatimiz rahbari Yangi O‘zbekistonda amalga 

oshirilayotgan ortga qaytmas islohotlar va yangilan­
ishlar siyosatiga alohida to‘xtalib o‘tdi.

Iqtisodiyotni erkinlashtirish, aholi turmush darajasi 
va daromadlarini oshirishga alohida e’tibor qarati­
layotgani qayd etildi. Ushbu maqsadlarga erishishda 
xalqaro moliya institutlari, shu jumladan OIIB bilan 
hamkorlikning ustuvor yo‘nalishlari belgilab olindi.

Eng avvalo, tadbirkorlikni faol qo‘llab-quvvatlash, 
yangi ish o‘rinlari yaratish, odamlarning daromad 
manbalarini ko‘paytirish, aholining sifatli ta’lim va 
tibbiyotdan foydalanish imkoniyatlarini kengayti­
rish, uy-joy sharoitlarini yaxshilash, ijtimoiy himoyani 
kuchaytirish, olis hududlarda infratuzilma tarmoqlarini 
yaratish orqali “ko‘p o‘lchamli” kambag‘allikni qisqar­
tirish dasturi amalga oshirilmoqda.

Inson kapitalini rivojlantirish loyihalarini hamkorlik­
ning istiqbolli yo‘nalishi sifatida belgilash taklif etildi.

Davlatimiz rahbari forumning asosiy mavzusini inobat­
ga olgan holda, barqaror infratuzilmani yaratish sohasida 
xalqaro moliya tashkilotlari bilan hamkorlik bo‘yicha katta 
tajriba to‘planganiga alohida to‘xtalib o‘tdi.

Mamlakatimizda 2030-yilgacha 30 milliard dollarlik 
davlat-xususiy sheriklik loyihalarini amalga oshirish 
dasturi qabul qilingan.

Xususan, “Toshkent – Samarqand” va “Toshkent 
– Andijon” pullik avtomobil yo‘llarini qurish, “Tosh­
kent – Samarqand”, “Samarqand – Navoiy – Buxoro” 
tezyurar temir yo‘lini barpo etish, 6 ta xalqaro aero­
portni modernizatsiya qilish va boshqa muhim loy­
ihalar amalga oshiriladi.

OIIB bilan o‘rta shaharlarni rivojlantirish va qishloq 
joylarda infratuzilmani yaxshilash bo‘yicha hamkorlik 
yo‘lga qo‘yilgani alohida ta’kidlandi.

Yana bir ustuvor yo‘nalish – “yashil” iqtisodiyotni 
jadal rivojlantirish. O‘zbekistonda 2030-yilga borib 
“yashil” energiya ulushini 40 foizga yetkazish maqsad 
qilingan.

Yaqin yillarda quyosh, shamol va gidro elektr 
stansiyalari, infratuzilma obyektlari va tarmoqlarini 
qurish rejalashtirilmoqda.

Yirik “yashil” ma’lumotlar markazlarini tashkil etish 
ham ko‘zda tutilgan. Bundan tashqari, qayta tiklanuv­
chi energiya manbalari hisobiga “yashil” sertifikatlar 
bozori shakllantiriladi.

Davlatimiz rahbari Markaziy Osiyoni “yashil” ener­
giyaning yirik eksportchisiga aylantirishga qaratilgan 
katta ishlarni alohida ta’kidladi. Buning misollaridan biri 
Transkaspiy energiya ko‘prigi qurilishi hisoblanadi.

Osiyo infratuzilmaviy investitsiyalar banki bilan 
hamkorlikda Markaziy Osiyoda “yashil” energetikani 
rivojlantirish dasturini amalga oshirish taklif etildi.

Shuningdek, yirik mintaqaviy infratuzilma loyihala­
rini amalga oshirishga bo‘lgan ehtiyoj oshib borayot­
ganiga e’tibor qaratildi.

“Xitoy – Qirg‘iziston – O‘zbekiston” temir yo‘li 
qurilishi buning yorqin misolidir.

Ayni paytda Markaziy Osiyoda oziq-ovqat xavfsi­
zligi va suv resurslari taqchilligi muammolari ayniqsa 
o‘tkir tus olmoqda.

Mamlakatimiz rahbari Osiyo infratuzilmaviy in­
vestitsiyalar banki bilan hamkorlikda suv tejovchi 
texnologiyalarni keng joriy etish bo‘yicha Mintaqaviy 
markaz tashkil etish tashabbusini ilgari surdi.

Prezident OIIBning O‘zbekistonning barqaror rivo­
jlanish maqsadlariga erishishiga qo‘shayotgan his­
sasini yuqori baholadi. Bugungi kunda infratuzilma, 
energetika, transport, suv ta’minoti, xususiy sektorni 
qo‘llab-quvvatlash kabi yo‘nalishlarni qamrab olgan 
qo‘shma loyihalar portfeli 3 milliard dollardan osh­
gan. 4 milliard dollarlik yangilangan dasturni amalga 
oshirish bo‘yicha kelishuvga erishildi.

– Kelgusi ikki kunda Bank boshqaruvchilari oldi­
da juda muhim global va mintaqaviy muammolarga 
zamonaviy yondashuvlar asosida yechimlar topish, yan­
gi loyiha va dasturlarni muhokama qilish kabi mas’uli­
yatli vazifalar turibdi. Sizlar qabul qiladigan qarorlar 
Bankka a’zo mamlakatlarda yashaydigan 6 milliarddan 
ziyod aholining kundalik hayotiga bevosita ta’sir qiladi, 
– dedi so‘zining yakunida Prezident Shavkat Mirziyoyev.

Davlatimiz rahbari sammit ishiga muvaffaqiyatlar 
tiladi.

Yig‘ilish ochilish sessiyasida Osiyo infratuzilma­
viy investitsiyalar banki Boshqaruvchilar kengashi 
prezidenti Szin Litsyun so‘zga chiqib, forumning 
yuqori saviyada o‘tkazishdagi amaliy ko‘magi uchun 
mamlakatimiz rahbariyatiga minnatdorlik bildirdi. 
Shuningdek, bank prezidenti OIIB tomonidan amal­
ga oshirilayotgan loyiha va tashabbuslar, ularning 
tashkilotga a’zo davlatlar iqtisodiy-ijtimoiy hayotidagi 
ahamiyatiga e’tibor qaratdi. Kelgusida e’tibor qarat­
ish lozim bo‘lgan yo‘nalishlarni sanab o‘tdi.

2016-yil yanvar oyida faoliyat boshlagan mazkur bank 
bugungi kunda Osiyodagi yetakchi moliya muassasala­
ridan biriga aylandi. Ayni paytda 109 davlat OIIB a’zosi 
hisoblanadi. O‘zbekiston 2016-yil noyabr oyida Osiyo 
infratuzilmaviy investitsiyalar banki a’zolari qatoridan o‘rin 
olgan. So‘nggi yillarda mamlakatimiz bankning eng yirik 
benefitsiarlaridan biriga aylandi. Amalga oshirilgan va joriy 
loyihalar portfeli 3 milliard dollardan oshib, “yashil” ener­
getika, yo‘l-transport va kommunal infratuzilmani modern­
izatsiya qilish, ta’lim va sog‘liqni saqlash, xususiy sektorni 
qo‘llab-quvvatlash kabi ustuvor yo‘nalishlarni qamrab oldi. 
Endilikda 4 milliard dollarlik yangilangan dasturni amalga 
oshirishga kirishiladi.

Osiyo infratuzilmaviy investitsiyalar banki Boshqa­
ruvchilar kengashi IX yillik yig‘ilishi doirasida 25 dan 
ortiq sessiyalar o‘tkazilishi ko‘zda tutilgan.

O‘zA.

BARQAROR RIVOJLANISH YO‘LIDA 
XALQARO MOLIYA MUASSASALARI 

BILAN HAMKORLIK

Avtoshohbekatlar aholi 
talabiga javob beradimi?

Ikki yil ilgari Samarqand shahridagi jamoat transporti harakatini tar-
tibga solish, yangi yo‘nalishlar tashkil etish, bekatlar qurish bilan 
birga, shahar atrofi va unga tutash hududlardan kirib kelayotgan 
yo‘lovchilarga qulay va xavfsiz bo‘lgan avtoshohbekatlarni tashkil 
etishga qaror qilingan edi. Bu borada qator ishlar amalga oshirildi. 
Jumladan, Cho‘ponota etaklarida Samarqand xalqaro shohbekati 
qurilishi davom etmoqda. Shu bilan birga, shahar ichidagi Shohizinda, 
Siyob va Hazora avtoboshbekatlarini shahar tashqarisiga olib chiqib, 
tirbandliklarning oldini olishga qaror qilindi. Bu borada viloyat va Sa-
marqand shahar hokimliklarining qarori chiqqan bo‘lsa-da, biroq hali 
ishlar boshlangani yo‘q.

P/S. Maqola chop etilishidan avval Samarqand shahar va viloyat transport 
boshqarmasi mutaxassislari tomonidan avtoshohbekatlarning ahvoli o‘rganib 
chiqildi. Ayni vaqtda Samarqand avtovokzali, Shohizinda, Hazora va Kaptar­
xona avtoshohbekatlarida obodonlashtirish ishlari olib borilmoqda. Jumladan, 
Shohizinda avtovokzali avtobus yo‘laklari beton to‘siqlar bilan ajratilib, yo‘lovchi­
lar uchun kutish zali, navbatchi dispetcherlik qismi ajratilib jihozlanmoqda. 
Hazorada avtobus yo‘lagi asfalt qilindi. Hojatxona va dispetcherlar xonasi 
ta’mirlanmoqda. Chiqindixona tozalandi. 

Dilmurod TO‘XTAYEV. 
Baxtiyor MUSTANOV (surat).



2 Saylov – 2024
2024-yil 26-sentabr, 
payshanba

“Milliy tiklanish” demokratik partiyasi, avvalo, 
xalqimiz manfaatlari, partiya g‘oya va maqsad-
laridan kelib chiqib, shuningdek vatanparvar 
nomzodlar va xalqchil dastur saylovda g‘alaba 
qozonishning asosiy mezoni ekanligini chuqur 
anglagan holda o‘zining 2025 – 2029 yillarga 
mo‘ljallangan Saylovoldi dasturini ishlab chiq-
di va saylovchilar e’tiboriga havola etdi. Yangi 
O‘zbekiston islohotlari mazmuniga hamohang 
bo‘lgan mazkur hujjat partiyaning navbatdagi qa-
damlari uchun strategik dastur vazifasini o‘taydi.

TA’LIM VA TARBIYA – 
MILLIY TARAQQIYOT POYDEVORI
Yangi O‘zbekiston hayotining barcha sohalarida amal­

ga oshirilayotgan islohotlar ta’lim tizimini ham zamonaviy 
talablar asosida rivojlantirish imkonini beryapti.

“Milliy tiklanish” demokratik partiyasining 2025-2029-yil­
larga mo‘ljallangan Saylovoldi dasturida eng ustuvor vazifa 
sifatida sog‘lom va barkamol avlodni tarbiyalash, yoshlarn­
ing intellektual salohiyatini ro‘yobga chiqarish, ularni zamon 
talablariga javob beradigan shaxslar etib voyaga yetkazish 
uchun zarur bo‘lgan barcha chora-tadbirlarni ko‘rish va 
nazorat qilish belgilangan edi.

Biz o‘tgan yillardagi tajriba va hayot talabidan kelib 
chiqib, milliy tarbiya asoslari va milliy ta’lim dasturlarini 
rivojlantirish, uzluksiz tarbiya va ta’lim uyg‘unligining huquqiy 
asoslarini kafolatlash choralarini ko‘rish uchun “Yangi 
avlod tarbiyachisi va pedagoglarini tayyorlash Davlat 
dasturi”ni qabul qilish, shuningdek, pedagogikaga layo­
qati bor maktab bitiruvchilarini saralash va davlat buyurt­
masi asosida o‘qishini tashkil etish, uch yoshgacha bo‘lgan 
bolalar uchun ularning yoshiga mos milliy video mahsu-
lotlar kontentini yaratish, tarbiyachi va o‘qituvchilarni 
ishga qabul qilish va faoliyati jarayonida ularning oldingi ish 
faoliyatini o‘rganish, psixologik testlardan o‘tkazish tar-
tibini joriy etish hamda o‘quvchilarning sifatli ta’lim olishlari 
uchun malakali pedagog kadrlarni saralab olish maqsadida 
maktablarda pedagoglarni tanlov asosida ishga qabul 
qilishning shaffof tizimini joriy etish lozim deb hisoblaymiz.

MA’NAVIY TARAQQIYOTNI TA’MINLASH, 
MADANIYAT SOHASINI YANGI BOSQICHGA 
OLIB CHIQISH CHORALARINI KO‘RAMIZ
“Milliy tiklanish” demokratik partiyasi garchi istiqbol­

li g‘oya va tashabbuslarni qo‘llab-quvvatlasa-da, bir­
oq milliylik, urf-odat, an’ana va qadriyatlar masalasida 
konservativ g‘oyalar tarafdori bo‘lib qolaveradi. Shu bois, 
partiya yangi saylovoldi dasturida “Qadriyatlarga tayan-
gan taraqqiyot” shiori ostida milliy qadriyatlarni saqlash 
va taraqqiyotni ta’minlash maqsadida milliy madaniyat 
va ma’naviyatni rivojlantirish, qadriyatlarni saqlash 
va boyitishga alohida e’tibor qaratish bilan birga, 
madaniy meros muhofazasi, undan foydalanish, tash-
kiliy-huquqiy asoslarini yaratishni asosiy vazifa sifatida 
belgilab oldi. Shuningdek, partiya o‘zbek tilining nufuzi va 
obro‘sini saqlash yuzasidan davlat tili maqomini os-
hirish, keng targ‘ib etishga alohida e’tibor qaratadi. 

Ushbu yo‘nalish doirasida partiya madaniy merosimizni 
asrab-avaylash, undan ehtiyotkorona foydalanish va kelajak 
avlodlarga yetkazish masalasiga alohida e’tibor qaratgan 
holda, madaniy meros obyektlarini ijaraga berish tizimini 
tartibga solish tashabbusini ilgari surmoqda. Dasturda davlat 
tili haqidagi qonunchilikni buzganlik uchun javobgarlikni 
kuchaytirish masalasiga ham alohida e’tibor qaratilgan. 

OILANI MUSTAHKAMLAYMIZ, 
AYOLLAR VA YOSHLARGA
MUNOSIB SHAROITLAR YARATAMIZ
Biz uchun “Oila – muqaddas qo‘rg‘on!”. Onalik, 

otalik va bolalikning davlat tomonidan muhofaza qilinishi, 
ayollar va erkaklar teng huquqli, deb e’tirof etilishi, ularga 
jamiyat va davlat ishlarini boshqarishda hamda barcha 
sohalarda teng huquq va imkoniyatlar berilishi partiyaning 
ustuvor maqsadlariga uyg‘undir. Shundan kelib chiqib, 
partiya oila sha’ni va shavkati himoyachisi – erkaklarning 
oiladan, bola tarbiyasidan uzoqlashishining oldini olish, 
“Otalar kuni” – ijtimoiy-siyosiy kun sifatida bayram 
qilinishini joriy etishni taklif qilmoqda. 

Biz jamiyatning barcha jabhalarida ayollarning ijtimoiy va 
siyosiy faolligini yanada oshirishni qo‘llab-quvvatlaymiz. Bu 
borada mehnat jamoalarida gender tengligini ta’minlashga oid 
ta’limni rivojlantirish, moslashuvchan ish vaqtini joriy qilish, 
ayollarning oilada ko‘proq bo‘lishlari uchun sharoitlar yaratish 
va talaba onalar farzandlari uchun oliy ta’lim muassasalari 
huzurida maxsus bolalar xonalari yoki bog‘chalar tashkil 
etish kabi tashabbuslarni ilgari suryapmiz.   

Shu o‘rinda partiyaning nikohdan ajralishlar oqibati­
da uy-joysiz qolgan ayollar va ularning farzandlari man­
faatlarini himoya qilish tashabbusi davr talabiga aylandi 
desak, mubolag‘a bo‘lmaydi. 

Bugungi yoshlar uchun yaratilayotgan imkoniyatlar 
vatanparvarlik,  insonparvarlik hamda bag‘rikeng­
lik kabi hislatlarni yanada mustahkamlashga xizmat 
qilmoqda. Partiya shularni inobatga olib, “Yosh mil-
latparvarlar” shiori ostida yoshlarning birlashishi, 
milliy va umuminsoniy qadriyatlarga sodiqlik  ruhida 
tarbiya topishi, qalbida shu yurt farzandi ekanligi hamda 
xalqimizning buyuk tarixi va boy madaniy merosidan faxr­
lanish tuyg‘usini izchil shakllantirish tarafdoridir.

MILLIY IQTISODIYOT VA TURIZMNI 
RIVOJLANTIRAMIZ 
Milliy iqtisodiyot va uning asosiy drayverlaridan 

biri bo‘lgan turizmni rivojlantirish ham asosiy maq­
sadlarimizdan biri hisoblanadi.  Shundan kelib chiqib, 
qadriyatlarga asoslangan bozor iqtisodiyoti asoslarini 
mustahkamlash, milliy iqtisodiyotda erkin bozor muno-
sabatlarini shakllantirish, xususiy mulk daxlsizligi, erkin 
va halol raqobat munosabatlarini so‘zsiz ta’minlash, 
zamonaviy, adolatli pensiya va tibbiy sug‘urta tizimlarini 
yaratish singari tashabbuslar ilgari surilmoqda. 

Iqtisodiy raqobat tobora kuchayib borayotgan bugungi 
sharoitda mahalliy ishbilarmonlar va tuzilmalar manfaatini 
oqilona himoya qilish bozor munosabatlari sharoitida 
“Saxovatli tadbirkor” va “Halol mansabdor” mezon­
lari asosida fuqarolarni rag‘batlantirish va ularni keng 
jamoatchilikka tanishtirish orqali jamiyatni qadriyatlar 
atrofida birlashtirish kabi partiya dasturidagi vazifalar­
ni milliy iqtisodiyot va turizmni rivojlantirishning ustuvor 

yo‘nalishlari sifatida baholash mumkin. 
Bunda eng muhim iste’mol tovarlarining bozor 

narxlari barqarorligini ta’minlash, kitob ishlab chiqarish va 
kitob sotuvida qo‘llaniladigan qo‘shimcha qiymat solig‘i 
bo‘yicha imtiyozlar joriy etish, soliqqa tortish tizimini 
soddalashtirish, qazib olinadigan yoqilg‘ilarga bosqich­
ma-bosqich bog‘liqlikni kamaytirish, yashil energiyaga 
o‘tishni rag‘batlantirish va milliy valyutaning qadrini os­
hirish, milliy sug‘urta tizimini keng jalb qilish kabi aniq 
taklif va tashabbuslar taklif etilayotgani partiyaning milliy 
iqtisodiyotni har tomonlama rivojlantirish kabi g‘oyalar 
bilan saylovlarga jiddiy kirib kelayotganligini ko‘rsatadi.

Shuningdek, turizmni rivojlantirish ham partiyan­
ing asosiy tashabbuslaridan bo‘lib, partiya bu sohasini 
umummilliy harakatga aylantirish, “ochiq eshiklar” 
siyosatini yuritish, vizasiz kirish tizimini kengaytirish, 
“Turizm assambleyasi” kollegial-konsultativ Kengashi 
faoliyatini tashkil etish hamda turizmni kompleks rivoj­
lantirish bo‘yicha 2030-yilgacha bo‘lgan strategiyani 
ishlab chiqish tashabbuslarini ilgari suryapti.

MILLIY VA UMUMINSONIY QADRIYATLARGA 
TAYANGAN JAMIYAT BARPO ETAMIZ
Davlat boshqaruvi va jamoatchilikda qonuniylikning ustu­

vorligi bu milliy taraqqiyotimiz kafolati, aslida. Shundan kelib 
chiqib, partiya qonun ustuvorligi davlat boshqaruvining 
asosiy tamoyili bo‘lishi lozim, deb hisoblaydi. Bunda 
ayniqsa, qonun oldida barchning tengligi, davlat va huquqni 
muhofaza qiluvchi organlar ustidan jamoatchilik nazoratining 
samarali mexanizmlari ishlashini ta’minlash eng muhim ji­
hatdir. Shu bilan birga, sud tizimida advokat va prokuror
ning teng huquqliligi adolatli sud jarayonlarini ta’minlashga 
imkon beradi. Natijada, davlatning huquqiy tizimi fuqarolar 
uchun tayanchga aylanadi.

Ma’lumki, korrupsiyaga qarshi kurashish masalasi 
O‘zbekistonda davlat siyosatining ustuvor yo‘nalishlari­
dan biri sanaladi. Bu jarayonlarni izchil davom ettirish 
uchun “Milliy tiklanish” demokratik partiyasining saylovoldi 
dasturida “Davlat xizmatchisining halollik tekshiruvi” 
institutini joriy etish, davlat xizmatchilari sonini muntazam 
kamaytirib borish taklifi ilgari surilyapti. 

Davlat boshqaruvi va jamoatchilikda qonuniylikning 
ustuvorligi bu milliy taraqqiyotimiz kafolati, aslida. Shundan 
kelib chiqib, partiya qonun ustuvorligi davlat boshqaruvi
ning asosiy tamoyili bo‘lishi lozim, deb hisoblaydi. Bunda 
ayniqsa, qonun oldida barchaning tengligi, davlat va huquqni 
muhofaza qiluvchi organlar ustidan jamoatchilik nazoratining 
samarali mexanizmlari ishlashini ta’minlash eng muhim jihatdir. 
Shu bilan birga, sud tizimida advokat va prokurorning 
teng huquqliligi adolatli sud jarayonlarini ta’minlashga imkon 
beradi. Natijada, davlatning huquqiy tizimi fuqarolar uchun 
tayanchga aylanadi.

“Milliy tiklanish” Parlament va siyosiy partiyalar 
faoliyatini takomillashtirib borishga alohida e’tibor 
qaratadi. Davlat boshqaruvida parlamentning rolini 
kuchaytirish, qonun ijrosini nazorat qilish, davlat ham­
da ijroiya organlari faoliyati shaffofligini ta’minlash davlat­
ning barqaror va adolatli rivojlanishini ta’minlaydi. Bunda 
asosiy maqsad – hukumat faoliyati ustidan samarali 
parlament nazoratini amalga oshirish va har bir qonun­
ning hayotga to‘g‘ri tatbiq etilishini kafolatlashdir. 

Oilani mustahkamlash, uni jamiyatning asosiy bo‘g‘ini 
sifatidagi ahamiyatini oshirish ham diqqat markazimizdagi 
masaladir. Shu munosabat bilan partiya dasturida oilaviy 
nizolarni ko‘rib chiqish bo‘yicha sudyalarni ixtisoslash
tirish ishlarini davom ettirish, yarashtiruv institutining 
qo‘llanish doirasini tomonlar roziligi bilan kengay-
tirib borish, oila, meros, uyjoy da’vosi va turmushdagi 
boshqa nizolarni hal etishda qadriyatlarimizdan kelib 
chiqqan holda murosa yo‘lini izlash, ishlarni sudgacha 
olib bormaslik kabi vazifalar belgilangan. 

XAVFSIZLIK VA MILLATLARARO 
TOTUVLIK VA BAG‘RIKENGLIKNI 
TA’MINLASH USTUVOR VAZIFAMIZ
Partiyamiz xavfsiz milliy axborot makonini rivojlantirish 

masalasiga “XXI asr – axborot asri” ekanligidan kelib 
chiqib yondashadi va “Yangi O‘zbekistonning axborot si-
yosati” konsepsiyasi va uning asosida “Axborot xavfsiz
ligi” doktrinasini ishlab chiqish tashabbusini ilgari suradi. 

Shuningdek, partiyamiz aholi hayotiga xavf solayotgan 
ofatlarning oldini olish, global iqlim o‘zgarishlariga qarshi turish, 
favqulodda vaziyatlarda aholi muhofazasi masalalariga e’tiborni 
kuchaytirib borishni ma’qullaydi. Shu bilan birga, suv resursi­
ning davlat muhofazasiga olinganligini qo‘llab-quvvatlaydi 
hamda “Suv iste’moli madaniyatini yuksaltirish” dasturini 
qabul qilish tashabbusini ilgari suradi. 

Partiyamiz “Biz – birmiz, o‘zbekistonlikmiz!” 
g‘oyasini qo‘llab-quvvatlash, fuqarolarning tinch va 
farovon hayoti hamda birdamligini mustahkamlash, ularni 
do‘stlik, ahillik, vatanparvarlik, mamlakat taqdiri uchun 
mas’ullik va daxldorlik tuyg‘usi atrofida jipslashtirishni 
ilgari suramiz. 

Partiyamiz Markaziy Osiyo mintaqasida amaliy ham­
korlikni tinimsiz yaxshilab borish, turkiy dunyo bilan alo­
qalarni yanada kuchaytirish tarafdori va tashqi siyosatda 
milliy manfaatlarni qat’iy himoya qilish, ikki tomonlama 
hamkorlik aloqalarini yanada kuchaytirish siyosatini 
qo‘llab-quvvatlaydi.

O‘ylaymizki, yuqorida partiyamiz tomonidan ilgari 
surilgan tashabbuslar mamlakatimiz taraqqiyotiga yangi 
ilhomlantiruvchi kuch bo‘lib qo‘shiladi.

“Milliy tiklanish” demokratik partiyasi 2025-2029-yillar­
ga mo‘ljalangan Saylovoldi dasturida xalqimiz va Vatanimiz 
manfaatiga xizmat qiluvchi taklif va tashabbuslar hayotiyligini 
ta’minlashda Siz, aziz saylovchilarning qo‘llab-quvvatlashin­
gizga tayanadi. Oliy Majlis Qonunchilik palatasi hamda 
mahalliy Kengashlarga bo‘lib o‘tadigan saylovlarda parti­
yamizga va partiyamizdan ko‘rsatilgan nomzodlarga bergan 
ovozingiz Sizning bizga ishonchingizdir!

“Qadriyatlarga tayangan taraqqiyot!» g‘oyasi atrofida 
birlashib, mamlakatimiz taraqqiyotini birgalikda ta’minlaymiz! 

Mirodil ABDURAHMONOV,
“Milliy tiklanish” demokratik partiyasi Markaziy 

kengashi raisi o‘rinbosari.

“MILLIY TIKLANISH” UCHUN 
OVOZ BERING!

O‘zLiDeP UCHUN VA 
NOMZODLARIMIZGA OVOZ BERING!

QUDRATLI DAVLATGA TAYANGAN, QONUNLARI 
MILLIY VA UMUMINSONIY QADRIYATLARGA 
UYG‘UN, INSON QADRI BALAND, FAROVON 
JAMIYAT QURISH – BOSH MAQSADIMIZ!

ERKIN VA FAROVON, QUDRATLI YANGI 
O‘ZBEKISTONNI BIRGALIKDA QURAMIZ!
Tadbirkorlar va ishbilarmonlar haraka-
ti – O‘zbekiston Liberal-demokratik 
partiyasi shu yilning 27-oktabr kuni 
bo‘lib o‘tadigan Oliy Majlis Qonunchilik 
palatasi hamda mahalliy kengashlar-
ga saylov jarayonlarida “Va’da emas 
– natija, ertaga emas – bugun!” shiori 
ostida yangi g‘oyalar, yangicha qarash-
lar bilan ishtirok etmoqda.

Barchamizga ma’lumki, xalqimiz irodasi bilan 2023-
yil 30-aprelda o‘tkazilgan referendumda qabul qilingan 
O‘zbekiston Respublikasining yangi tahrirdagi Konsti­
tutsiyasi Yangi O‘zbekistonni barpo etishning mustah­
kam huquqiy asoslarini yaratib berdi. 

Shundan kelib chiqqan holda, aholi farovon 
hayot kechirishi, farzandlarimiz sifatli ta’lim va tib­
biyotdan bahramand bo‘lishi, ayollar va nuroniylar 
baxtli yashashi, el dasturxoni to‘kinligi ta’minla­
nishi uchun O‘zLiDeP keyingi besh yilga mo‘ljal­
langan yangi Saylovoldi dasturi orqali 5 TA ANIQ 
MAQSADGA YO‘NALTIRILGAN 500 TA VAZIFAni 
belgilab oldi.

O‘zLiDeP o‘z faoliyatida tadbirkorlikni qo‘llab-quv­
vatlash, davlatning iqtisodiyotdagi ulushini qisqartirish, 
jamiyatning barcha jabhalarida barqaror rivojlanishni 
ta’minlash, insonlarning qadr-qimmati, erkinligi va 
farovonligi uchun kurashuvchi siyosiy kuch sifatida 
namoyon bo‘lmoqda.

Partiyaning saylovoldi dasturini ishlab chiqish ke­
cha yoki bugun boshlangani yo‘q. Bu jarayonga bir 
necha yil oldin kirishilgandi. O‘tgan davr mobaynida 
O‘zLiDePdan mahalliy vakillik organlariga saylangan 
deputatlar saylovchilar bilan minglab uchrashuvlar 
o‘tkazdi. Aholini qiynab kelayotgan tizimli muammolar 
birlashtirilib, yangi saylovoldi dasturiga kiritildi.

Shuningdek, saylovoldi dasturi mazmun-mohiyati­
ga bag‘ishlangan jamoatchilik muhokamalarida ham 
ustuvor vazifalar belgilab olindi. 15 mingdan ziyod 
boshlang‘ich partiya tashkilotida bo‘lib o‘tgan muhoka­
malarda ham aholining og‘irini yengil qilishga oid qator 
taklif-tavsiyalar tayyorlandi.  

Partiya saylovoldi dasturini shakllantirishda fermer­
lar, tadbirkorlar, ta’lim va sog‘liqni saqlash xodimlari 
faol ishtirok etdi. 

Ushbu saylov “Mening tanlovim – obod Vatanim!” 
shiori ostida start olganida ham ulkan ma’no-mazmun 
mujassam.

Butunlay yangicha asosda o‘tadigan saylovlarda 
muvaffaqiyatga erishish uchun O‘zLiDeP ko‘p yo‘na­
lishli va strategik yondashuvlardan foydalanadi. Bu 
tizim bizni ham mahalliy, ham milliy darajada faol 
bo‘lishga undaydi hamda raqobatbardoshligimizni yana 
bir bor sinovdan o‘tkazadi.

I. BARQAROR IQTISODIY O‘SISH ORQALI 
HAR BIR INSON, OILA VA JAMIYAT 
FAROVONLIGIGA ERISHAMIZ
O‘zLiDeP kelgusi 5 yilda iqtisodiyotda nodavlat 

sektor ulushini 85 foizga yetkazish bo‘yicha bar­
cha zaruriy choralarni ko‘rish, davlat ulushi mavjud 
korxonalar sonini 6 barobarga kamaytirish, shuning­
dek, davlat xaridlarida shaffoflikni oshirish va unda 
kichik biznes ishtirokini yanada kengaytirish maqsa­
dida “Davlat xaridlari to‘g‘risida”gi qonunni izchil 
takomillashtirish bo‘yicha o‘z tashabbus va takliflarini 
bermoqda. Bu tashabbuslarning tatbiq etilishi milliy 
iqtisodiyotda davlatning ta’sirini kamaytirib, bozor 
munosabatlariga asoslangan sof raqobat muhitini 
yaratishga imkoniyat beradi. 

O‘zLiDePning yangi Saylovoldi dasturida soliq 
ma’murchiligi tizimini soddalashtirib, soliq to‘lashda 
adolatli sharoit yaratish, biznes yuritish uchun litsenzi­
ya va ruxsatnomalarni qisqartirish ham nazarda tutil­
gan. Davlat-xususiy sheriklik loyihalarini suv xo‘jaligi, 
ekologiya, energetika va boshqa sohalarda ko‘paytirish 
masalalariga alohida e’tibor qaratiladi.

O‘zbekistonni investitsiyalar uchun yanada qulay 
makonga aylantirishga qaratilgan huquqiy asoslar 
takomillashtiriladi. Tadbirkorlarning tashqi bozorlarga 
chiqish imkoniyatlarini kengaytirish, jumladan, Jahon 
savdo tashkilotiga qo‘shilishni jadallashtirish borasi­
dagi sa’y-harakatlar qo‘llab-quvvatlanadi.

Dasturda yuqori iqtisodiy o‘sishni ta’minlovchi, 
samarali moliyaviy xizmatlar, xususan, kapital va 
kriptoaktivlar bozorining huquqiy asoslarini mustah­
kamlash ham vazifa etib belgilangan. Iqtisodiyotning 
drayverlaridan biri bo‘lgan turizm – sayyohlik industri­
yasini kengaytirish, “Agroturizm – 2030” strategiya­
sini ishlab chiqish, Orolbo‘yida ekoturizmni rivojlanti­
rish masalalari ham diqqat markazidadir.

Qishloq xo‘jaligiga mo‘ljallangan yer uchastkalarini 
haqiqiy bozor aktiviga aylantirish, ijara huquqini bo‘lib 
sotish, undan garov predmeti sifatida foydalanishning 
qonuniy bazasini takomillashtirish, raqamli iqtisodi­
yot, innovatsiyalarni rivojlantirish, sun’iy intellektdan 
unumli foydalanishni rag‘batlantiruvchi huquqiy va 
moliyaviy sharoitlarni yaratishga oid istiqbolli taklif 
ilgari suriladi.

Kambag‘allikni qisqartirish borasidagi ishlarni 
kuchaytirish uchun har yili kamida 500 ming barqa-
ror ish joylari, bir million oila a’zosiga daromadli 
mehnat uchun sharoit yaratish, monomarkazlar va no­
davlat ta’lim muassasalari orqali kasb-hunarga o‘qitish 
ko‘lamini besh barobarga oshirish, bir million fuqa­
roni mehnat bozorida talab yuqori bo‘lgan kasblarga 
o‘rgatish nazarda tutilmoqda. Natijada ishsizlikni 
mumkin bo‘lgan eng past darajasiga tushirish im­
koni tug‘iladi.

Ijtimoiy tadbirkorlik sohasidagi faoliyat uchun 
moliyaviy paketlar, jumladan, mol-mulk va yer 

solig‘idan imtiyozlar joriy etish, og‘ir vaziyatga tushib 
qolganlar uchun kafolatlangan tarzda kredit ta’til-
lari berish borasida takliflar ham elektoratga ma’qul 
kelishi tabiiy.

Yana bir muhim g‘oya – sanoatda qo‘shilgan 
qiymat hajmini 45 milliard dollarga yetkazish va 2,5 
millionta yuqori daromadli ish o‘rinlarini yaratish 
bo‘yicha barcha zarur choralar ko‘rilishi bilan bog‘liq.

Kichik sanoat zonalarida investitsiya majburiyatini 
bajargan tadbirkorlarimizga yer uchastkalarini xususiy­
lashtirishga ruxsat berishning qonuniy asoslarini yara­
tish, salohiyatli tadbirkorlarga kichik va yoshlar sanoat 
zonalaridan 10 yilgacha bo‘lib to‘lash imtiyozi bilan yer 
ajratilishiga erishish ham O‘zLiDePning ustuvor vazi­
falari sirasiga kiradi. 

II. SIFATLI TA’LIM, TIBBIYOT VA KUCHLI 
IJTIMOIY HIMOYANI TA’MINLAYMIZ
Yangilangan Konstitutsiyada O‘zbekiston “ijtimoiy 

davlat” deb e’lon qilinishi bilan uning ijtimoiy majburi­
yatlari uch barobarga ko‘paydi. 

Shuni inobatga olgan holda, keyingi besh yilda 
farzandlarimizning maktabgacha ta’lim bilan qamrov 
darajasini 100 foizga yetkazish, pedagog xodim
larning o‘rtacha ish haqini 2 barobar oshirish 
choralarini ko‘rish, nodavlat maktablarni ko‘paytirish 
uchun qo‘shimcha rag‘batlarni joriy etish vazifalari 
dasturimizdan o‘rin olgan.

Professional ta’lim tizimini xalqaro standartlar 
asosida takomillashtirish, 2030-yilgacha bitiruvchilarni 
oliy ta’lim bilan qamrab olish ko‘lamini 50 foizga 
yetkazish nazarda tutilgan. Ilm-fanga yo‘naltirilgan 
mablag‘larning YIMdagi ulushini 2030-yilga borib 10 
barobargacha oshirish taklif etiladi.

Tibbiyot sohasida 2030-yilga qadar ajratiladigan yil­
lik mablag‘lar hajmini 2 karra oshirish, tibbiy sug‘urta 
tizimini to‘laqonli joriy etish, nodavlat tibbiyot muas­
sasalarining ruxsat berish va litsenziyalash tartibini 
soddalashtirishga alohida e’tibor qaratiladi.

Dasturimizdan fuqarolarni maqbul uy-joy bilan 
ta’minlash, xususan, zarur mablag‘larni yo‘naltirgan 
holda va xususiy sektorni keng jalb etib, bir million 
xonadonli uy-joylar qurilishi o‘rin olgan. Amaliyotda 
o‘zini oqlagan “Obod qishloq” va “Obod mahalla” loyi­
halarini yangicha mazmun bilan davom ettirish taraf­
dorimiz.

Ijtimoiy himoyaning manzilliligi va natijadorligiga 
e’tibor qaratamiz. Nogironlikni belgilash jarayonlarini 
yanada soddalashtirishni taklif etamiz. Daromadi nis­
batan kam bo‘lgan aholi toifalarini manzilli qo‘llab-quv­
vatlash, xususan, maosh oluvchi fuqarolarni mehnatga 
haq to‘lash eng kam miqdorining 3 barobarigacha 
(3 million 150 ming) daromad solig‘idan ozod etish 
tashabbusini ilgari suramiz.

Elektr iste’moli bo‘yicha ijtimoiy normalar mav­
sumiylik, xonadon hisobi va ijtimoiy himoya reyestriga 
kirganlik mezonlari asosida o‘rnatilishini taklif etamiz. 

Dasturimizda xotin-qizlarning jamiyatdagi o‘rnini 
yanada mustahkamlash, tadbirkorligini har tomonlama 
qo‘llab-quvvatlash, ishsiz qolgan yosh bolali ayollarni 
ishsizlikdan sug‘urtalash tizimini joriy qilish masa­
lalari ham ko‘zda tutilgan. Shuningdek, keksalar 
sog‘lig‘ini tiklash va ularning mazmunli dam olishi 
bilan bog‘liq masalalar doimiy e’tiborimizda bo‘ladi.

III. AHOLIGA QULAY ATROF-MUHIT 
SHAROITLARINI YARATAMIZ
So‘nggi yillarda mamlakatimizda ekologik vaziyatni 

yaxshilash, ekologik xavfsizlikni ta’minlash, chiqindi­
larning insonlar sog‘lig‘iga zararli ta’sirining oldini 
olish, tabiiy resurslardan oqilona foydalanish, sani­
tariya holati sifatini oshirish bo‘yicha kompleks chora-
tadbirlar izchil amalga oshirilmoqda.

Binobarin, Suv kodeksi loyihasi ishlab chiqilishini 
jadallashtiramiz. Barcha ekin maydonlarida suv tejovchi 
texnologiyalarni joriy qilgan fermerlar xarajatining ellik 
foizini qoplab berishni taklif etamiz.

Partiya suv tarkibiga nisbatan yagona standart joriy 
qilish maqsadida “Toza suv” loyihasini amalga oshirish 
tashabbusi bilan chiqmoqda. Bundan tashqari, fuqarolar 
xonadoniga suv filtrlarini o‘rnatish uchun imtiyozli asosda 
iste’mol kreditlari ajratishni taklif etmoqda.

Dasturimizda yashil energetikani ko‘paytirishga ustu­
vor ahamiyat berilgan. Respublikada muqobil energiyani 
2,5 barobarga oshirib, umumiy energiyadagi ulushini 40 
foizga yetkazish borasida katta marra olingan.

Sanoatda “yashil sertifikat”lar bozori yaratish, 
qurilishda energiya samaradorligini oshirish, qishloq 
xo‘jaligida agrovoltaikalar amaliyotini keng joriy qilish 
taklif etiladi.

Barcha hududlarda havoni yaxshilash bo‘yicha 
“Musaffo havo – 2030” milliy dasturini qabul qilish, 
yashil maydonlarni ko‘paytirish, ekologik toza trans­
portlar uchun zarur infratuzilmani rivojlantirish tashab­
busini olib chiqamiz. 

Biz uchun eng muhimi: Va’da emas – natija, 
ertaga emas – bugun!

Ishonchimiz komilki, partiya tarafdorlari va 
elektorat vakillari 27-oktabr kuni O‘zLiDeP va 
uning nomzodlarini yoqlab ovoz beradi. 

Mavluda XODJAYEVA,
Sardor G‘IYOSOV,

O‘zLiDeP Siyosiy kengashi ijroiya 
qo‘mitasi raisi o‘rinbosarlari.

O‘zbekiston Ekologik partiyasining ya-
qinda bo‘lib o‘tgan V forumida Saylov
oldi dasturi tasdiqlandi. Partiyamizning 
kelgusi besh yillikka mo‘ljallangan maz-
kur dasturiy platformasidan bugungi va 
kelajak avlod uchun qulay atrof-muhit-
ni yaratish, xavfsiz va samarali bo‘lgan 
yashil iqtisodiyotga o‘tish, bir so‘z bilan 
aytganda, mamlakatimizda yashil va 
musaffo hayot barpo etishning ustuvor 
yo‘nalishlari o‘z ifodasini topdi.

Partiyamiz “Tabiat uchun birlashaylik” shiori osti­
da aniq va real tashabbuslar bilan chiqmoqda.

Birinchi: Aholining qulay atrof-muhitga ega 
bo‘lish huquqlarini ro‘yobga chiqarish.

Partiyamiz shaharlarda bino va ko‘p kvartira-
li uylar qurilishini majburiy tartibda jamoatchilik 
muhokamasidan o‘tkazish mexanizmlarini qonunda 
aniq belgilashni taklif etyapti. Shaharlarimizda yashil 
maydonlar va daraxtlar tobora kamayib ketayotgani, bu 
esa jamoatchilikning haqli e’tirozlariga sabab bo‘layot­
ganini ko‘rib turibmiz. Misol uchun, ayni vaqtda res­
publika bo‘yicha mingdan ziyod qurilish obyektlari 
atrofi o‘rab olingan bo‘lib, ularda 50 mingga yaqin 
daraxtlar taqdiri xavf ostida qolmoqda.

Biz 2030-yilga qadar yirik shaharlarda 
yo‘lovchilarning velosipedda harakatlanish ulushi
ni 20 foizga yetkazishni oldimizga maqsad qilib 
qo‘yganmiz. Yo‘llarimizda velosiped harakati uchun 
infratuzilma yaratish, avtomobil yo‘li qatnov qismi 
hisobidan skuterlar va velosipedlarda harakatla-
nish uchun alohida yo‘laklar tashkil etishni taklif 
etmoqdamiz.

Binolarning energiya samaradorligini oshirish 
uchun avvalambor, loyihalash jarayonida ularga 
aniq talablar qo‘yilishi zarur. Shuning uchun ham 
tuman (shahar)larning bosh rejasi tasdiqlanma-
gunga qadar qurilish ishlarini to‘xtatib turish taklifi 
qo‘yilmoqda.

Saylovoldi dasturimizdan barcha viloyat va tu­
manlarda yashil maydon hamda daraxtzorlarning 
“yashil” kadastrini ishlab chiqish taklifi o‘rin olgan. 
Ya’ni, yashil maydon hamda daraxtzorlarga egalik 
huquqini qonunchilik hujjatlarida aniq belgilash, res­
publikadagi davlat o‘rmon fondiga kirmaydigan da-
raxtlarni to‘liq raqamlashtirish yo‘li bilan xatlovdan 
o‘tkazish zarur.

Ikkinchi: Ekologik xavfsizlikni ta’minlash va 
barqaror ekologik rivojlanishga asoslangan iqti-
sodiyotni barpo etish.

Saylovoldi dasturimizda 2035-yilgacha mam-
lakatimiz avtomobilsozlik sanoatini to‘liq elek-
tromobil ishlab chiqarishga ixtisoslashtirishni 
ko‘zda tutmoqdamiz. Shuningdek, an’anaviy yo‘lovchi 
tashish poyezdlarini zamonaviy tezyurar poyezdlarga 
almashtirish va tashish uchun yo‘l haqi narxlarini 
maqbullashtirish, temir yo‘llarni modernizatsiya qilish 
va kengaytirish, yuk tashishni yirik yuk mashinalari-
dan temir yo‘llarga va atrof-muhitga kamroq ta’sir 
ko‘rsatadigan boshqa transport turlariga o‘zgarti-
rish kabi takliflarimiz mamlakatimizda ekologik xavfsiz­
likni ta’minlashda muhim qadam bo‘lishi shubhasiz.

Albatta, buning uchun zarur infratuzilmani yaratish, 
jamoat transportini elektrobuslar hisobidan rivojlanti­
rish, elektrobuslarni zaryadlash stansiyalarini qu
rish uchun esa tadbirkorlarga zarur yer maydonlari 
ajratilishi kerak bo‘ladi.

Partiyamiz “yashil” iqtisodiyotga o‘tish va uni 
qo‘llab-quvvatlashga oid tashabbuslarni ilgari surar ekan, 
bugun bu boradagi mavjud muammolar yechimi uchun 
aniq takliflarni dasturga kiritdi. Xususan, ekologik toza 
mahsulotlarni ishlab chiqaruvchi tadbirkorlik subyekt­
larini qo‘shilgan qiymat solig‘i (QQS)dan ozod etish, 
investitsiyaviy jozibadorlikni oshirish maqsadida “Yashil 
viza” (“Green Visa”) dasturini joriy etish, iqlim o‘zga­
rishiga moslashish va uning oqibatlarini yumshatishga 
qaratilgan iqlimiy moliyalashtirish (climate finance) 
tizimini joriy etish, “yashil” innovatsiyalarni joriy etishda 
xususiy investorlarni qo‘llab-quvvatlash, davlat-xu­
susiy sheriklikni va xalqaro moliya institutlari bilan ham­
korlikni kengaytirish, “yashil” va raqamli iqtisodiyotni 
rivojlantirish uchun investitsiya fondini tashkil qilish 
hamda yirik sanoat korxonalarini texnologik modernizat­
siyalash va ularda “yashil” texnologiyalarni joriy etishni 
jadallashtirish, sanoatning “yashil” va kam uglerodli 
rivojlanishini ta’minlash kabi qator muhim tashabbuslar 
ilgari surilmoqda.

Uchinchi: Energetika xavfsizligini ta’minlash va 
qayta tiklanuvchi energiyani rivojlantirish.

Saylovoldi dasturimizning bu yo‘nalishida 
atrof-muhitga zarar yetkazish hisobiga olingan energi­
ya ulushini kamida 25 foizga qisqartirish, sanoatda 
energiya tejamkor texnologiyalarni joriy etish orqali 
energiya sarfini 50 foizga qisqartirish, 2030-yil­
gacha energiya balansida ekologik toza va qayta 
tiklanuvchan energiya manbalari ulushini kamida 
ikki karra oshirish, qayta tiklanuvchan energiya man­
balarini rivojlantirishga qaratilgan “Yashil energetika 
strategiyasi”ni ishlab chiqish va qabul qilishga doir 
tashabbuslar olib chiqilgan.

Bundan tashqari, yirik shaharlar atrofidagi chiqin­
di poligonlar bazasida xalqaro standartlarga mos 
keluvchi elektr stansiyalar qurish, bioko‘mir ishlab 
chiqarish va chiqindilarning energiya potensiali-
dan unumli foydalanish, elektr ta’minoti uzilishlariga 
chek qo‘yish va aholini arzon energiya bilan ta’minlash 
chora-tadbirlarini kuchaytirishga alohida e’tibor qa­
ratilgan. Yurtimizga vodorod va biogaz kabi qayta 
tiklanuvchan energiya manbalari uchun texnologi­
yalarni olib kirishda bojxona imtiyozlarini joriy etish 
kabi dolzarb tashabbuslar ham dasturimizdan o‘rin 

olgan. Partiyamiz 2050-yilgacha 60-80 foiz uylarni 
isitish tizimini qayta tiklanuvchi energiya manbalari 
hisobidan qoplanishini tashkil etish bo‘yicha dastur 
qabul qilishni maqsad qilib qo‘ymoqda.

To‘rtinchi: Tabiiy resurslardan oqilona foydala
nish hamda atrof-muhitni muhofaza qilish samara-
dorligini oshirish.

Atrof-muhitni muhofaza qilish, ona tabiat resurslari­
dan oqilona foydalanish – zamonaviy va kuchli davlatni 
barpo etishda eng muhim ustuvor vazifalardan biri.

Avvalo, daraxtzorlar mavjud bo‘lgan yer maydon­
larining qurilish maqsadlarida realizatsiya qilinishini 
qonun bilan taqiqlash, 10 yoshdan katta daraxtlarni 
ko‘chirib o‘tkazishga butunlay cheklov qo‘yish, 
kerak bo‘lsa, qurilish maqsadlarida daraxtlarni noqon­
uniy kesgan tadbirkorlarning yerga bo‘lgan huquqini 
bekor qilish tartibini joriy qilishimiz zarur.

Beshinchi: Yer-suv resurslaridan foydalanish so-
hasidagi islohotlarni jadallashtirish va oziq-ovqat 
xavfsizligini ta’minlash.

Partiyaning mazkur yo‘nalishdagi genetik modi­
fikatsiyalangan organizmlar (GMO) mahsulotlarining 
miqdori bo‘yicha ma’lumotlarning mahsulot yorliqlari­
da aniq ko‘rsatilishini ta’minlash, organik mahsu-
lot ishlab chiqaruvchi kichik va o‘rta biznesni 
qo‘llab-quvvatlash bo‘yicha g‘oyalari e’tiborga 
molikdir.

Mahsulot yorliqlarida uning tarkibidagi GMO mah-
sulotlarining miqdori bo‘yicha ma’lumotlarning 
aniq ko‘rsatilishi huquqini ixtiyoriy sertifikatlashtirish 
tizimi orqali ro‘yxatdan o‘tgan ishlab chiqaruvchilarga 
berilishini tartibga solish, birinchi navbatda iste’mol-
chilarning xavfsizligini ta’minlash bilan birgalikda, 
ishlab chiqaruvchiga savdo bozorini kengaytirish im­
konini ham yaratadi.

Organik mahsulotlarni ishlab chiqarish, qay­
ta ishlash, saqlash, tashish va realizatsiya qilishni 
qo‘llab-quvvatlashning aniq huquqiy mexanizmlarini 
joriy etish muhim ahamiyat kasb etadi.

Foydalanishdan chiqqan yerlarni qayta foydala
nishga kiritish choralarini ko‘rish bugun nihoyatda 
dolzarb ahamiyatga ega. Biz sug‘oriladigan maydon­
lardan yanada samarali foydalanish, qishloq xo‘jaligi 
ekinlarini yetishtirish uchun yerlarni ekishga tayyor-
lashda resurs va energiya tejamkor, ekologiyaga 
bezarar bo‘lgan “No-TiLL” (yerga minimal ishlov 
berish) kabi innovatsion texnologiyalarni keng joriy 
etishni taklif etmoqdamiz.

Partiyamiz yomg‘ir suvidan samarali foydalanish 
dasturini ishlab chiqish, hududlarda yomg‘ir suvidan 
foydalangan holda kichik yashil maydonlar va bog‘lari 
barpo etish, qor-yomg‘ir va sel suvlarini yig‘ish im­
koniyatini butunlay qayta ko‘rib chiqishni taklif etmoq­
da. 2025-yildan qurilish maydoni 500 metr kvadrat-
dan ortiq bo‘lgan uy, bino va obyektlarda yomg‘ir 
suvini yig‘ish tartibini joriy etmoqchimiz.

Oltinchi: Davlat va jamiyat boshqaruvi, sud-
huquq sohasidagi islohotlar samaradorligini 
oshirish hamda qonunchilikni takomillashtirish.

Ayni vaqtda malakali yuridik yordam va xizmat 
ko‘rsatish sifatini oshirish, ekolog-huquqshunos 
kadrlar tayyorlashga ehtiyoj yuqori. Ekologiya sohasi­
dagi huquqbuzarliklarni va jinoiy ishlarni ko‘rib chiqish 
bo‘yicha ixtisoslashgan sudlar tashkil etilmagan. 
Bu borada zarur choralarni ko‘rish vaqti keldi, deb 
hisoblaymiz.

Partiyamiz yo‘l harakati xavfsizligini tartibga so
lishni qonunosti hujjatlaridan qonun asosida tartib-
ga solishga o‘tkazishni taklif etmoqda.

Yoshlarimizni turli salbiy illatlardan asrash, ularning 
salomatligini ta’minlash uchun 2009-yil 1-yanvardan 
keyin tug‘ilgan shaxslarga 2030-yildan boshlab 
tamaki mahsulotlari sotilishini taqiqlash, energe­
tik ichimliklarning salomatlikka salbiy ta’sirini inobat­
ga olib, 21 yoshdan kichik shaxslarga energetik 
ichimliklar sotishni taqiqlash taklif etilyapti.

Yettinchi: Global iqlim o‘zgarishlariga moslashish 
va Orol dengizi qurishi oqibatlarini yumshatish.

Saylovoldi platformamizda Orolbo‘yi hududida bi-
oxilma-xillikni saqlash, iqlim o‘zgarishini yumshatish, 
cho‘llanishning oldini olishga qaratilgan loyiha va 
dasturlarga xalqaro moliya institutlarini keng jalb etish, 
Qizilqum cho‘li hududida sahroga mos o‘simliklar 
ekish orqali qum bo‘ronlari ko‘tarilishining oldini olish 
va yaylovlar degradatsiyasini to‘xtatishga erishish 
kabi vazifalar qamrab olindi.

Sakkizinchi: Tashqi siyosat va xalqaro hamkorlik
ni rivojlantirish.

“Markaziy Osiyo ekologik ittifoqi”ni tashkil 
etish orqali tabiiy resurslar, bioxilma-xillikni saqlab 
qolishga erishishimiz mumkin. Markaziy Osiyoda 
barqaror energetika infrastrukturasini shakllantirish 
maqsadida qo‘shni davlatlar bilan muvaqqat energiya 
zaxiralarini yaratish, favqulodda holatlarda energiya 
resurslarini o‘zaro almashinish tizimini joriy qilish 
dolzarb ahamiyatga ega. Qo‘shni mamlakatlar bilan 
hamkorlikda hayvonlarning migratsiya yo‘llarini 
himoya qilish, migratsiya marshrutlarida qo‘riqxonalar 
tashkil etish noyob hayvonlar populyatsiyasi uchun 
juda muhim hisoblanadi.

Bo‘lajak saylovlarda yashil va musaffo hayot, 
sog‘lom kelajakni istaganlarning barchasi biz tomonda!

Oybek RAHIMOV,
O‘zbekiston Ekologik partiyasi Markaziy 

kengashi Ijroiya qo‘mitasi raisi o‘rinbosari.

XALQ DEMOKRATIK PARTIYASI VA 
NOMZODLARIMIZGA OVOZ BERING!

O‘ZBEKISTON EKOLOGIK PARTIYASIGA, 
PARTIYAMIZDAN KO‘RSATILGAN NOMZODLARGA 

OVOZ BERING!

FAROVONLIKKA XIZMAT 
QILADIGAN DASTUR

Bugun dunyo miqyosida bir tendensiya qaror 
topmoqda. Ijtimoiy siyosat har bir davlat rivojlanishi 
va boshqaruvining, ta’bir joiz bo‘lsa, tayanch ustuniga 
aylanayotganidir. Darhaqiqat, jamiyatdagi turli shaxslar 
hamda guruhlar o‘rtasidagi tenglikni tartibga solishda, 
ijtimoiy adolat va ijtimoiy muvozanatni ta’minlashda 
uning o‘rni beqiyos.

Ijtimoiy adolat hukmron bo‘lgan davlat barpo etishni 
o‘zining eng oliy maqsadi, deb bilgan O‘zbekiston 
Xalq demokratik partiyasining Saylovoldi dasturida 
ilgari surilayotgan g‘oya va tashabbuslar aynan 
shu maqsadga qaratilgan.

Saylovoldi dasturimizda partiyaning siyosiy may­
dondagi “so‘l” pozitsiyasiga xos va mos ravishda 
sotsial-demokratik g‘oyalarni ifodalovchi vazifalarga 
alohida ustuvorlik berilgan. 

Bu yilgi Saylovoldi dasturimiz 10 ta yo‘nalishda 
15 ta strategik qadamdan iborat ustuvor maqsad-
lar o‘rin olgan.

Birinchi yo‘nalish. Ijtimoiy barqarorlikning 
tayanchi bo‘lgan kuchli ijtimoiy siyosatni amalga 
oshirishga intilamiz!

Ushbu yo‘nalishda har bir inson uchun ijtimoiy 
tenglik va adolat tamoyillari asosida munosib yashash 
sharoitini yaratish, ijtimoiy tafovutlarni kamaytirish, 
muhtojlarga yordam berish, kambag‘allikni qisqartirish, 
aholini yangi ish o‘rinlari va kafolatli daromad manbai 
bilan ta’minlash bo‘yicha samarali siyosatni amalga 
oshirishni maqsad qilganmiz. Shu bois davlat aho-
li manfaatlarini to‘laqonli ta’minlash maqsadida 
kuchli ijtimoiy siyosat yuritishi lozim, deb hisoblay­
miz.

Davlat o‘z fuqarolari uchun g‘amxo‘rlik qilishi kerak. 
Shu maqsadda imtiyozga ega bo‘lgan fuqarolardan 
tashqari boshqa og‘ir ijtimoiy vaziyatga tushib 
qolgan fuqarolar toifalarini va ularga ko‘rsatiladi-
gan yordam turlarini qonunchilikda aniq belgilash 
lozim.

Mazkur yo‘nalishda bir qator hayotiy zaruratga 
aylanib borayotgan tashabbuslar o‘rin olgan. Bunda, 
ayollarga pensiya tayinlash uchun zarur bo‘lgan 
ish stajiga bolasi 3 yoshga to‘lguncha uni parva-
rishlash ta’tillarida bo‘lish vaqtini to‘liq qo‘shib 
hisoblash kerak, deb bilamiz.

Er yoki xotini vafot etganda hamda vafot et-
gan shaxs ko‘proq pensiya olgan taqdirda, ushbu 
pensiyani uning hayot bo‘lgan turmush o‘rtog‘iga 
o‘tkazib berish (pensiyani almashtirish) tartibini 
joriy etish ko‘zda tutilmoqda.

Biz fuqarolarni jamg‘arib borilayotgan pensiya 
mablag‘larini boshqarish, ularni doimiy ravish-
da onlayn ravishda kuzatish, bankka depozitga 
qo‘yish orqali ko‘paytirib borish imkoniyatini ber-
ish kerak, deb hisoblaymiz.

Ikkinchi yo‘nalishda aholini arzon uy-joy va si-
fatli kommunal xizmatlarini ta’minlash bilan bog‘liq 
tashabbuslar o‘rin olgan.

Bunda XDP fuqarolarning Konstitutsiya bilan 
kafolatlangan har kimning uy-joyli bo‘lish huquqini 
ta’minlash, buning uchun arzon uy-joy qurilishini 
kengaytirishga qat’iy harakat qiladi.

Mazkur yo‘nalishdagi tashabbuslar ikkita qadamda 
o‘z ifodasini topadi. Xususan, aholini arzon uy-joy 
bilan ta’minlash hamda qurilish sohasida samarali 
nazorat o‘rnatish ko‘zda tutilgan.

Biz “Ijtimoiy turarjoylar to‘g‘risida”gi qonun­
ni qabul qilishni maqsad qilganmiz. Unda uy-joysiz, 
yashash sharoiti o‘ta og‘ir, nogironligi bo‘lgan yoki 
oila a’zolari orasida nogironligi mavjud ayollar, oilaviy 
bolalar uylari bitiruvchilari uchun ijtimoiy turarjoylar 
qurish nazarda tutiladi. 

Bundan tashqari, fuqaro kommunal xizmatlardan 
asossiz yoki ta’minotchining aybi bilan uzilgan 
taqdirda ta’minotchi tomonidan fuqaroga kompen-
satsiya to‘lash tizimini joriy etish kabi tashabbuslar 
o‘rin olgan.

Saylovoldi dasturning uchinchi yo‘nalishi sha-
harlar va aholi yashash punktlarining xavfsizligi va 
ekologik barqarorligini ta’minlashga qaratilgan. 
Bunda partiya shaharlar va aholi punktlarini tarixiy 
qiyofasini saqlash, tabiiy resurslarini muhofaza qilish 
bo‘yicha o‘z sa’y-harakatlarini kuchaytirishni maqsad 
qilgan.

Qolaversa, ushbu yo‘nalishda mahalliy Ken-
gashlardagi partiya guruhlarimiz bilan birgalikda 
shahar hududlarida suv toshqinlarining oldini 
olish maqsadida drenaj tizimini qayta ko‘rib 
chiqish, elektr jamoat transport vositalari ulushi
ni ko‘paytirish, bepul elektr quvvatlash stansi-
yalarini tashkil etish uchun faol ish olib borishni 
maqsad qilganmiz.

Saylovoldi dasturimizning to‘rtinchi yo‘nalishida 
barcha uchun malakali tibbiy xizmat imkoniyat-
larini yaratish bo‘yicha tashabbuslar o‘rin olgan. 
Xususan, shu yo‘nalishdan o‘rin olgan yettinchi qa-
damda malakali tibbiy xizmatdan foydalanish imkoni­
yatlarini kengaytirishga qaratilgan.

Partiyamiz tibbiy sug‘urtani joriy etishning huquqiy 
asoslarini takomillashtirish maqsadida “Davlat tibbiy 
sug‘urta to‘g‘risida”gi Qonunni qabul qilish zarur, 
deb hisoblaydi.

Biz dori va tibbiy buyumlarning narxlari bo‘yicha 
cheklovlarni belgilash yuzasidan “Dori-darmonlar 
va tibbiy vositalar narxlarini davlat tomonidan 
tartibga solish to‘g‘risida”gi Qonunni qabul qi
lish muhimligiga e’tibor qaratganmiz. Ishonamizki, 
dori-darmon va tibbiy vositalarning narxlari davlat 

tomonidan tartibga solinishi aholini ortiqcha tashvish­
lardan xalos etadi. 

Zamonaviy tibbiyot va xalq tabobatini qo‘shgan 
holda davolash standartlarini (protokollarini) joriy 
etish orqali doriga qaramlikni kamaytirish tashab­
busini ham ilgari suramiz.

Saylovoldi dasturning beshinchi yo‘nalishi 
yoshlarning sifatli ta’lim olishiga qaratilgan.

Birinchi navbatda, “Yagona ijtimoiy reyestr”da 
ro‘yxatga olingan oila farzandlarini davlat maktabgacha 
ta’lim tashkilotlariga to‘lanadigan to‘lovdan ozod qilish­
ni nazarda tutyapmiz.

Maktablarda ovqatlantirish tizimi ustidan ja­
moatchilik nazoratini kuchaytirish, zararli oziq-ovqat 
mahsulotlarini sotishning oldini olish va boshlang‘ich 
sinflarda o‘quvchilar sonini 20 nafardan oshirmaslik, 
katta sinflarda esa 24 tagacha o‘quvchi o‘qitish tizimini 
yaratish tarafdorimiz.

Biz maktablar o‘quv dasturlarida chet tillar va 
IT bo‘yicha o‘quv soatlarini keskin ko‘paytirish 
kerak, deb hisoblaymiz.

Dasturimizning oltinchi yo‘nalishi Ijtimoiy yo‘nal-
tirilgan bozor iqtisodiyoti – kuchli ijtimoiy siyosat-
ning asosidir, deb nomlanadi.

Unda iqtisodiyotda davlatning faol roli va 
ishtirokini saqlab qolish, kambag‘allikni qisqarti-
rish, soliq qonunchiligini takomillashtirish hamda 
bank-kredit sohasini rivojlantirish bo‘yicha takliflar 
o‘rin olgan.

Partiyamiz strategik ahamiyatga ega kompani-
yalar ustidan davlat nazoratini saqlab qolish, ular-
ni xususiylashtirishni qonun darajasida taqiqlash 
tarafdori. Bunga sabab, energetika, transport va 
mudofaa sanoati kabi strategik muhim sohalar milliy 
xavfsizlikni ta’minlashda muhim rol o‘ynaydi. 

Dasturimizda vazirlik va idoralar tomonidan dav-
lat xizmatlarini ko‘rsatish yoki jarima solish nati-
jasida tushadigan barcha tushumlarni to‘liqligicha 
Davlat budjetiga yo‘naltirish ko‘zda tutilgan.

Dasturimizdagi yettinchi yo‘nalish tovar va xiz
matlar narxlarining ijtimoiy maqbulligini ta’minlash 
– manzilli ijtimoiy siyosatning ustuvor yo‘nalishi, 
deb nomlangan. Partiyamiz ijtimoiy ahamiyatga ega 
tovar va xizmatlarning narxlarini shakllantirish ustidan 
davlat va jamoatchilik nazoratini qat’iy o‘rnatish lozim, 
deb hisoblaydi.

Ehtiyojmand aholi qatlamining kundalik zarur 
tovar  
va xizmatlardan foydalanishini ta’minlash masala-
siga e’tibor qaratilgan.

Partiyamiz ipoteka krediti to‘lovi bo‘yicha qarz
dorlik yuzaga kelganligi sababli garovga qo‘yilgan 
ko‘chmas mulkni auksionda sotishdan oldin kredit 
olgan shaxsga uch oy muddatda ushbu ko‘chmas 
mulkni uch tomonlama oldi-sotdi shartnomasi 
asosida o‘ziga qulay narxda sotish imkonini berish 
kerak, deb hisoblaydi. 

Saylovoldi dasturning sakkizinchi yo‘nalishida ijro 
hokimiyati tomonidan muhim ijtimoiy qarorlar qabul 
qilishda siyosiy partiyalar fraksiyalari va joylardagi 
partiya guruhlari bilan maslahatlashuvlar o‘tkazish 
institutini joriy etish, davlatning ayrim funksiyalarini 
bosqichma-bosqich fuqarolik jamiyati institutlariga 
o‘tkazish, siyosiy partiyalar, deputatlik birlashmalari 
huquq va vakolatlarini yanada kengaytirish kabi takliflar 
ham ushbu yo‘nalishda o‘z ifodasini topgan.

Dasturimizning to‘qqizinchi yo‘nalishida qonun 
ustuvorligi, ijtimoiy tenglik va inson huquqlari-
ni ta’minlash, fuqarolar hamjihatligi va ijtimoiy 
barqarorlikni mustahkamlash bo‘yicha takliflar aks 
etgan.

Partiyamiz qonun ustuvorligini yanada mustah­
kamlash asosida fuqarolarning huquqlarini himoya 
qilish bo‘yicha sud mexanizmlarining maqbulligini 
ta’minlash uchun qat’iy harakat qiladi. Jumladan, sud 
mexanizmlarining maqbulligini ta’minlash, qonun 
ustuvorligini yanada mustahkamlash, huquqlar, 
majburiyatlar va imkoniyatlar tengligiga qat’iy 
amal qilishga qaratilgan tashabbuslar o‘rin olgan.

Dasturdagi so‘nggi, o‘ninchi yo‘nalishda milliy 
manfaatlarga asoslangan ochiq, o‘zaro manfaatli 
va konstruktiv tashqi siyosatni izchil davom etti
rish bilan bog‘liq g‘oyalar mujassamlashgan.

Xususan, mintaqaviy barqaror ijtimoiy rivojla-
nish, muqobil energetika va zamonaviy tibbiyot 
sohalarida innovatsion dasturlar hamda loyihalarni 
xalqaro hamkorlar bilan birgalikda amalga oshi
rishni maqsad qilgan.

Xalq demokratik partiyasining Saylovoldi dasturi 
bilan tanishgan har bir saylovchi uning keng aho­
li qatlami vakillari manfaatlarini aks ettirgani, g‘oya 
va tashabbuslar tom ma’noda vaqt sinovidan o‘tgan 
chuqur asosga egaligi, partiyaning pirovard maqsadi 
xalqimiz turmush farovonligini ta’minlash ekanligiga 
to‘liq amin bo‘ladi.

O‘zbekiston XDP Markaziy kengashi 
axborot xizmati.

YASHIL VA MUSAFFO HAYOT, 
SOG‘LOM KELAJAKNI ISTAGANLARNING 

BARCHASI BIZ TOMONDA

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 670 nusxada chop etildi. Buyurtma 505. Hajmi 2 bosma taboq, bichimi A-2

4 Saylov – 2024
2024-yil 26-sentabr, 
payshanba

Partiya siyosiy-huquqiy, iqtisodiy, ijtimoiy-gumanitar 
hamda boshqa sohalardagi islohot va yangilanishlarni izchil 
davom ettirish yo‘lida quyidagi vazifalarni ustuvor deb 
hisoblaydi:

- O‘zbekiston Respublikasi Konstitutsiyasining asosiy 
tamoyillariga sodiq qolgan holda suveren, demokratik, 
huquqiy, ijtimoiy va dunyoviy davlat qurilishida partiya 
ishtirokini ta’minlash; 

- inson, uning huquqlari, erkinliklari va qonuniy man­
faatlari davlat va jamiyatning eng yuksak qadriyatlari 
ekanligini tan olib, jamiyat va davlat hayotining barcha 
jabhalarida har bir insonning farovon hayoti uchun zarur 
shart-sharoitlar yaratish, ijtimoiy adolat va qonun ustuvor­
ligini ta’minlash; 

- jamiyatda keskin tabaqalanishga yo‘l qo‘ymaslik 
barqaror taraqqiyotning muhim sharti ekanligini ta’kidlab, 
aholining yuqori turmush darajasiga ega rivojlangan dav­
latlar qatoriga qo‘shilishiga erishish; 

- xalq davlat hokimiyatining birdan-bir manbai 
ekanligi haqidagi konstitutsiyaviy prinsip asosida xalq 
hokimiyatining timsoli bo‘lmish vakillik demokratiyasi 
institutlarining roli va ahamiyatini yanada oshirish;

- mamlakat iqtisodiyotining barqaror rivojlanishini 
ta’minlash, jamiyatning innovatsion, intellektual salohiyati 
va inson kapitalini rivojlantirish; 

- mamlakatda tinchlik va xavfsizlikni ta’minlash, fuqaro­
lar totuvligi, millatlararo va dinlararo bag‘rikenglikni mus­
tahkamlash, o‘zaro manfaatli va konstruktiv tashqi siyosat 
olib borish.

Partiya xalqimiz ehtiyoji va orzu-umidlariga asoslangan 
holda, mamlakatimizning kelajak avlodi oldidagi mas’uliyat­
ni his etib, kelgusi besh yillik uchun quyidagi maqsad va 
vazifalarni taklif etmoqda.

HUQUQIY DAVLAT BARPO ETISH – 
OLIY MAQSADIMIZ
Bosh maqsadimiz Konstitutsiya va qonunlar ustuvorligi 

ta’minlangan hamda inson huquqlari va erkinliklari himoya­
langan huquqiy davlat qurishdir.

Huquqiy davlatning muhim belgisi barcha fuqarolar va 
mansabdor shaxslar o‘z hayot tarzini qonun asosida yo‘lga 
qo‘yishidir. Buning uchun eng avvalo, jamiyatda Konstitut­
siya va qonun ustuvorligini ta’minlashimiz shart. 

Adolatli va mustaqil sud tizimini yaratish orqali 
fuqarolarning odil sudlovga bo‘lgan ishonchini mus-
tahkamlash choralarini ko‘ramiz va bu borada quyidagi 
vazifalarni amalga oshiramiz:

- fuqarolarga yengillik yaratish hamda sudlar faoliyatida 
sifat va samaradorlikni oshirish maqsadida har bir tuman 
va shaharda fuqarolik ishlari bo‘yicha sudlarni tashkil 
etish;

- fuqarolar va tadbirkorlik subyektlarining ortiqcha sar­
songarchiligining oldini olish maqsadida davlat organi va 
ular mansabdor shaxslarining qarori va xatti-harakati yoki 
harakatsizligi ustidan ma’muriy sudga shikoyat qilish-
da nizolarni sudgacha hal kilish tartibini joriy etish, 
shuningdek, ma’muriy sud ishlarini yuritishda dastlab-
ki eshituv tartibini yo‘lga qo‘yish;

- fuqarolarning sud hokimiyatiga ishonchini oshirish­
da sudyalarning mustaqil bo‘lishi muhim mezon bo‘lib, 
sudyalar huquqlarini yuqori darajada kafolatlash va ish 
yuklamalarini maqbullashtirish maqsadida “Sudyalar ma-
qomi to‘g‘risida”gi O‘zbekiston Respublikasining qonuni­
ni ishlab chiqish;

- sudlarda fuqarolarning huquq va erkinliklarini tez va 
sifatli ta’minlash, odil sudlovga erishish darajasini oshirish 
maqsadida sudyalar sonini aholi soniga mutanosib ra
vishda ko‘paytirish, shuningdek, sudyalarning ixtisos
lashuvini yanada kengaytirish, jumladan, mehnat, soliq, 
moliya, intellektual mulk, voyaga yetmaganlar huquqlari­
ni himoya qilishga oid nizolar bo‘yicha ixtisoslashtirilgan 
sudyalar korpusini yaratish.

“Adolat” SDP uchun oliy qadriyat bu – inson, uning 
huquq va erkinliklaridir! Biz inson huquq va erkinliklari­
ni ta’minlash borasida quyidagi chora-tadbirlarni amalga 
oshirish tarafdorimiz:

- jarimalar miqdori va boshqa huquqiy ta’sir choralarini 
fuqarolarning daromadlariga mutanosibligidan kelib 
chiqib belgilash;

- surishtiruv-tergov davrida keltirilgan, ushlab turilgan 
shaxslar, shuningdek, gumonlanuvchi yoki ayblanuvchi 
huquqni muhofaza qiluvchi idoralar binosida vafot etgan 
holatda, har bir holat yuzasidan deputatlik va jamoatchilik 
nazoratini o‘rnatish, bunday turdagi jinoyatlar uchun qonun 
hujjatlarida javobgarlik choralarini kuchaytirish;

- tergov hibsxonalari va jazoni ijro etish muassa-
salarini ichki ishlar organlaridan Adliya vazirligi tizimiga 
o‘tkazish;

- jinoyat sodir etgan voyaga yetmaganga nisbatan 
avvalambor, ijtimoiy himoyaga muhtoj bola sifatida 
munosabat bildirish lozimligi sababli bolalarning odil 
sudlovdan foydalanish imkoniyatini yanada takomillashti­
rish bo‘yicha strategiyani ishlab chiqish, yuvenal adliya 
tizimini yo‘lga qo‘yish.

Fuqarolarning huquq va erkinliklarini himoya qilishda 
huquqni muhofaza qiluvchi organlar faoliyatini samarali 
tashkil etish, ayniqsa, ichki ishlar organlari xodimlari
ning huquqiy madaniyati, inson huquqlariga rioya 
etish mas’uliyatini tubdan oshirish, mahallalardagi pro­
filaktika inspektorlarining barchasi oliy yuridik ma’lumot-
ga ega bo‘lishini ta’minlash taklifini ilgari suramiz.

Fuqarolar tinchligi va osoyishtaligini ta’minlash hamda 
davlat organlari mas’uliyatini oshirish maqsadida “Ja-
moat xavfsizligi to‘g‘risida” qonun qabul qilishni taklif 
qilamiz.

Davlat organlari yoki mansabdor shaxslarning 
qonunga xilof qarorlari, harakatlari yoki harakatsizli­
gi tufayli yetkazilgan zararning o‘rni davlat tomonidan 
qoplanishini nazarda tutuvchi “Davlat kompensatsiyasi 
to‘g‘risida”gi qonun qabul qilishni taklif qilamiz.

Jabrlanuvchiga jinoyat tufayli yetkazilgan moddiy 
zarar aybdordan undirilguniga qadar maxsus jamg‘ar-
malar hisobidan qoplab berish amaliyotini joriy etish, 
bu borada Jinoyatdan jabrlanganlarga ko‘maklashish 
jamg‘armasini tashkil etishni taklif qilamiz.

Yo‘l harakati xavfsizligi sohasida qonun ustuvorligini 
ta’minlash maqsadida quyidagi chora-tadbirlarni amalga 
oshirishni maqsadga muvofiq, deb bilamiz:

- haydovchilar tomonidan yo‘l harakati qoidalarini 
muntazam buzganlik uchun qonun hujjatlarida jazo 
choralarini kuchaytirish, shu jumladan, transport 
vositasini mast holda boshqargan yoki og‘ir oqibat-
larga sabab bo‘lgan holatlarda umrbod haydovchilik 
huquqidan mahrum qilish;

- yo‘l harakati xavfsizligi qoidalarini ko‘p buzgan 
transport vositasi egasining javobgarligini sug‘urta 
qilish summasini shunga mutanosib ravishda oshirish; 

- amaldagi qonun hujjatlariga tartibga solinmagan pi-
yodalar o‘tish joylarida piyodalar huquqlarining ustu-
vorligini so‘zsiz ta’minlashga qaratilgan normalar kiritish.

Ma’lumki, inson huquq va erkinliklarini munosib hi­
moya qilishda advokatura institutining o‘rni va roli beqiyos. 
Shu bois odil sudlovni ta’minlashda advokatga berilgan 
huquqlarni qayta ko‘rib chiqish, ularga kasbiy vazi-
falarini samarali bajarishi uchun qo‘shimcha vakolat-
lar berish bundan keyin ham diqqat markazimizda bo‘ladi.

Biz advokatura institutini yanada takomillashtirish 
orqali inson huquqlarini himoya qilish mexanizmlarini 
kuchaytirish lozim, deb hisoblaymiz.

Shuningdek, aholining huquqiy savodxonligini oshirish, 
tizimli va keng qamrovli huquqiy targ‘ibot tadbirlarini 
tashkil etish maqsadida Qoraqalpog‘iston Respublikasi, 
viloyatlar va Toshkent shahri, tuman (shahar) markazlarida 
Konstitutsiyaning ramziy monumenti o‘rnatilgan “Konsti-
tutsiya xiyoboni” barpo etishni taklif qilamiz.

Davlat ramzlari, Oliy Majlis palatalari, sud hokimi­
yati, Vazirlar Mahkamasi va boshqa davlat organlari, 
fuqarolarning huquq va majburiyatlari bilan bog‘liq ma’lu­
motlar hamda zamonaviy media-audiovizual va boshqa 
ko‘rgazmali vositalar asosida yaratilgan “Konstitutsiya 
xiyoboni” aholining huquqiy ongini oshirishda, huquqiy 
madaniyatini yuksaltirishda muhim ahamiyat kasb etadi.

«ADOLAT» SOTSIAL-DEMOKRATIK PARTIYASI 
NOMZODLARIGA OVOZ BERING!

TENG IMKONIYATLAR VA 
ADOLATLI JAMIYAT SARI!

Inson har doim adolat sari intiladi. Zero, adolat tamoyili har qanday jamiyatning mustahkam 
ma’naviy-huquqiy poydevorini tashkil etadi.
Adolat qaror topgan jamiyatda tinchlik va barqarorlik hukm suradi, xalqning davlat siyosatiga 
bo‘lgan ishonch-e’tiqodi ortadi, fuqarolarning Vatan kelajagiga daxldorlik tuyg‘usi yuksaladi.
Adolatni qaror toptirish O‘zbekiston “Adolat” sotsial-demokratik partiyasining bosh maqsadi-
dir. Ushbu maqsad yo‘lida partiya O‘zbekiston Respublikasi Oliy Majlisi Qonunchilik palatasi, 
Jo‘qorg‘i Kenges va xalq deputatlari viloyat, tuman va shahar Kengashlariga bo‘lib o‘tadigan 
navbatdagi saylovlar oldidan saylovchilarga o‘z dasturini taqdim etar ekan, har bir jabhada ijti-
moiy adolatni qaror toptirishga, “Teng imkoniyatlar va adolatli jamiyat sari!” g‘oyasini izchillik 
bilan joriy etishga qat’iyan harakat qiladi.

DA’VOLAR BO‘LSA...
Samarqand shahrida xususiy amaliyot bilan 

shug‘ullanuvchi notarius Isoqulova Nigora Turdiqu­
lovna notarial idorasida marhum Sattarova Gulnora 
Murtazayevnaga (2023-yil 5-iyunda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Isoqulova 
Nigora Turdiqulovna notarial idorasiga murojaat 
etishlarini so‘raymiz.

Manzil: Samarqand shahri Abu Rayhon 
Beruniy ko‘chasi, 12-uy.

* * *
Samarqand shahrida xususiy amaliyot bilan 

shug‘ullanuvchi notarius Aliyeva Lola Zoirovna notari­
al idorasida marhum Tsoy Viktor Aleksanrdovichga 
(2024-yil 16-fevralda vafot etgan) tegishli mol-mulk 
uchun meros ishi ochilmoqda. Shu munosabat bi­
lan merosxo‘rlarning Aliyeva Lola Zoirovna notarial 
idorasiga murojaat etishlarini so‘raymiz.

Manzil: Samarqand shahri Amir Temur 
ko‘chasi, 158-uy.

* * *
Jomboy tumanida xususiy amaliyot bilan 

shug‘ullanuvchi notarius Mirzayeva Barno Jo‘ra­
qulovna notarial idorasida marhum Abdullayev 
Bektemir Ximmatovichga (2020-yil 17-oktabrda 
vafot etgan) tegishli mol-mulk uchun meros 
ishi ochilmoqda. Shu munosabat bilan meros­
xo‘rlarning Mirzayeva Barno Jo‘raqulovna no­
tarial idorasiga murojaat etishlarini so‘raymiz.

Manzil: Jomboy tumani Zebuniso ko‘cha-
si, 4-“A” uy.

* * *
Samarqand shahrida xususiy amaliyot bilan 

shug‘ullanuvchi notarius Nishonova Umida Isma­
tillayevna notarial idorasida marhum Morgachev 
Aleksandr Pavlovichga (2010-yil 25-noyabrda 
vafot etgan) tegishli mol-mulk uchun meros 
ishi ochilmoqda. Shu munosabat bilan meros­
xo‘rlarning Nishonova Umida Ismatillayevna no­
tarial idorasiga murojaat etishlarini so‘raymiz.

Manzil: Samarqand shahri Rudakiy 
ko‘chasi, 132-uy, 2-xona.

* * *
Samarqand shahrida xususiy amaliyot bilan 

shug‘ullanuvchi notarius Azizov Sherzod Ilho­
movich notarial idorasida marhum Kurbanova 
Gulchehraga (2023-yil 10-aprelda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Azizov 
Sherzod Ilhomovich notarial idorasiga murojaat 
etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy. 

* * *
Samarqand shahrida xususiy amaliyot bi­

lan shug‘ullanuvchi notarius Umarov Akmaljon 
Shavkatovich notarial idorasida marhum Abduma­
djitova Sayyoraga (2008-yil 14-iyulda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Umarov 
Akmaljon Shavkatovich notarial idorasiga murojaat 
etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 17-uy.

* * *
Past Darg‘om tumanida xususiy amaliyot 

bilan shug‘ullanuvchi notarius Ahatov O‘lmas 
To‘rayevich notarial idorasida marhum Narmu­
radov Qilichga (2024-yil 18-martda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Ahatov 
O‘lmas To‘rayevich notarial idorasiga murojaat 
etishlarini so‘raymiz.

Manzil: Past Darg‘om tumani Juma sha-
harchasi, Nodirabegim ko‘chasi, 26-uy. 
Telefon +99890-502-69-86.

* * *
Samarqand shahrida xususiy amaliyot bilan 

shug‘ullanuvchi notarius Saidova Zarina Xis­
ravovna notarial idorasida marhum Boyko Liliya 
Mixaylovnaga (2024-yil 8-aprelda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Saidova 
Zarina Xisravovna notarial idorasiga murojaat 
etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy.

Jomboy tumanida xususiy amaliyot bilan 
shug‘ullanuvchi notarius Mamatqulov Otabek 
Bolbekovich notarial idorasida marhum Axmedo­
va Farida Abdirashidovnaga (2023-yil 10-iyunda 
vafot etgan) tegishli mol-mulk uchun meros 
ishi ochilmoqda. Shu munosabat bilan me­
rosxo‘rlarning Mamatqulov Otabek Bolbekovich 
notarial idorasiga murojaat etishlarini so‘raymiz.

Manzil: Jomboy tumani Saroy ko‘chasi, 
15-uy.

* * *
Samarqand shahrida xususiy amaliyot bilan 

shug‘ullanuvchi notarius Saidova Zarina Xis­
ravovna notarial idorasida marhum Volxons­
kiy Leonid Sergeevichga (1996-yil 31-iyulda 
vafot etgan) tegishli mol-mulk uchun meros 
ishi ochilmoqda. Shu munosabat bilan mer­
osxo‘rlarning Saidova Zarina Xisravovna no­
tarial idorasiga murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy.

* * *
Samarqand shahrida xususiy amaliyot bilan 

shug‘ullanuvchi notarius Umarov Akmaljon 
Shavkatovich notarial idorasida marhum Za­
jivixin Vladimir Pavlovichga (2019-yil 7-mayda 
vafot etgan) tegishli mol-mulk uchun mer­
os ishi ochilmoqda. Shu munosabat bilan 
merosxo‘rlarning Umarov Akmaljon Shavka­
tovich notarial idorasiga murojaat etishlarini 
so‘raymiz.

Manzil: Samarqand shahri Abdurahmon 
Jomiy ko‘chasi, 17-uy.

* * *
Samarqand shahrida xususiy amaliyot bi­

lan shug‘ullanuvchi notarius Narzullayeva 
Lola Shukurullayevna notarial idorasida mar­
hum Muminov Siddik Xolbayevichga (2018-yil 
13-martda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Narzullayeva Lola Shukurul­
layevna notarial idorasiga murojaat etishlarini 
so‘raymiz.

Manzil: Samarqand shahri Nodirabegim 
ko‘chasi, 5/1-uy.

* * *
Oqdaryo tumanida xususiy amaliyot bi­

lan shug‘ullanuvchi notarius Sa’dullayev 
Jamshidxon Safoxonovich notarial idorasi­
da marhum Bobomurodov Mansur Beg­
murodovichga (2021-yil 24-aprelda vafot 
etgan) tegishli mol-mulk uchun meros ishi 
ochilmoqda. Shu munosabat bilan meros­
xo‘rlarning Sa’dullayev Jamshidxon Safo­
xonovich notarial idorasiga murojaat etish­
larini so‘raymiz.

Manzil: Oqdaryo tumani Loyish sha-
harchasi Amir Temur ko‘chasi.

* * *
Samarqand shahrida xususiy amaliyot bi­

lan shug‘ullanuvchi notarius Yusupova Iroda 
Rustamovna notarial idorasida marhum Mux­
torova Mayramga (2020-yil 5-fevralda vafot 
etgan) tegishli mol-mulk uchun meros ishi 
ochilmoqda. Shu munosabat bilan meros­
xo‘rlarning Yusupova Iroda Rustamovna no­
tarial idorasiga murojaat etishlarini so‘raymiz.

Manzil: Samarqand shahri Bog‘dod 
ko‘chasi, 1-uy, 3-xona.

* * *
TOPGANGA MUKOFOT!

Samarqand viloyat ichki ishlar boshqarma­
sidan Turayev Mansur Boymuratovichga beril­
gan 8098 raqamli pensiya guvohnomasi Narpay 
tumani hududida tushirib qoldirilgan. Ushbu 
hujjatni topganlardan mukofot evaziga qayta­
rishlarini so‘raymiz.

Telefon: +99894-493-20-84.
* * *

HAQIQIY EMAS DEB TOPILSIN
Davlat aktivlarini boshqarish agentligi Samar­

qand viloyati hududiy boshqarmasidan 2021-yil 
5-yanvarda Jomboy tumani Qangli mahallasi­
dagi choyxona binosi uchun Urunbayev Niy­
ozboy Jurakulovich nomiga berilgan 176-sonli 
mulk huquqini tasdiqlovchi davlat orderining 
asl nusxasi yo‘qolganligi sababli haqiqiy emas 
deb topilsin.

REKLAMA, E’LONLAR, BILDIRISHLAR

FAOLIYATI TUGATILMOQDA!
“Mikrokreditbank” ATB Samarqand viloyat hududiy boshqarmasi bank boshqa­

ruvining 2024-yil 6-sentabrdagi 128-1-sonli “Samarasiz faoliyat yuritayotgan ayrim 
bank xizmatlari markazlari faoliyatini to‘liq tugatish to‘g‘risida”gi qaroriga asosan, 
Samarqand viloyati Jomboy tumanida joylashgan “Ko‘ksaroy” bank xizmatlari  marka­
zi va Payariq  tumanida joylashgan “Imom Buxoriy” bank xizmatlari markazlarining 
faoliyati  tugatilganligini ma’lum qiladi. Qo‘shimcha ma’lumotlarni “Mikrokreditbank” 
ATB Samarqand viloyat hududiy boshqarmasidan olishingiz mumkin.

Manzil: 140100, O‘zbekiston Respublikasi
Samarqand shahri, Lutfiy ko‘chasi, 15/17-uy.
Murojaat uchun telefon: +99866-231-01-71.

